
миллатнинг етук вакилларини уни рўёбга чиқариш йўлида амалий ҳаракатларга ундаб келди.миллатнинг етук вакилларини уни рўёбга чиқариш йўлида амалий ҳаракатларга ундаб келди.

Бобур мирзонинг жаҳон маънавий ҳаётига улкан 
ҳисса бўлиб қўшилган энг муҳим хазиналари унинг 
асарларидир. Бу асосан беш китоб: 1) Девон, яъни 
шеърлар мажмуаси, маснавийлар; 2) қомусий ёд-
нома асари — “Бобурнома”; 3) буюк фиқҳий асари — 
“Мубаййин”; 4) “Аруз рисоласи” (“Муфассал”); 5) “Во-
лидийя” асари каби маънавий-маърифий хазиналар-
дан иборат.

Бобур мирзонинг юқорида келтирилган асарла-
ридан ташқари, “Хатти Бобурий”, шунингдек, мусиқа 
санъати ва ҳарб ишларига махсус бағишланган ри-
солалари ҳам бўлгани айтилади. Аммо кейинги икки 
асар матни ҳанузгача топилган эмас. “Хатти Бобу-
рий”да муаллиф араб алифбосини соддалаштириш 
ва осонлаштириш мақсадида уни туркий тил мезон-
ларига мослаштирган. Тарихчи олим Лақҳнавий-Ҳа-
санийнинг ёзишича, буюк бобомиз бу имлода Қуръ-
они каримни кўчиртириб, Маккаи мукаррамага — му-
қаддас Каъбатуллоҳ маъмурларига юборган. Хатти 
Бобурийда ёзилган Қуръони каримнинг Машҳад му-
зейидан юртимизга келтирилгани Бобур мирзо илмий 
фаолиятини ўрганишда янги имкониятларни очади.

Улуғ муаррих Лакҳнавий-Ҳасанийнинг “Нузҳат 
ул-хавотир” (“Хотиралар сайри”) китобида у кишини 
“Турли соҳаларда денгиздек илм олган” деб таъриф-
лаши бесабаб эмаслигини шундан англаймиз.

“Бобурнома” асаридан адабиёт, шеърий санъат, 
тилшунослик, луғатшунослик, китобат, сиёсат, иқти-
сод, жуғрофия, мактубнавислик одоби, таърихна-
вислик (таърих жанри) санъати, дин ва дун, шариат 
ва тариқат, фиқҳ ва тасаввуф, этнография, жамият-
шунослик, инсоншунослик, фалакиёт (астрономия), 
тиб-табобат илми, ҳарбий таълим, боғдорчилик, ми-
роблик, халқ оғзаки ижоди, математика, бинокорлик 
ва ободонлик, оила ва жамият, ислом аркони ва аҳ-
коми, тушлар таъбири каби кўплаб соҳаларга оид 
илмлардан намуналар, маълумот ва тушунчалар 
топиш мумкин. Бу жиҳатдан мазкур асар хилма-хил 
илмлар хазинаси, қомусий маълу-
мотномадир. 

Қомусий аллома, беназир фақиҳ, дилбар шоир, маърифатли 
шоҳ ва моҳир саркарда, жонфидо ота Заҳириддин Муҳаммад 
Бобур шахсияти салкам беш асрдан бери жаҳон аҳлини 
ҳайратга солиб келади.

Шоҳ Бобурнинг ҳукмдор, олим ва шоир сифатида маънавият, 
маърифат, илм-фан ва ободончилик соҳаларида қилган хайрли 
ишлари китобларда, ёдномаларда кўп бора баён қилинган. Бу 
хизматлар тафсилотини “Бобурнома” асаридан ҳам англаш 
мумкин. 2 - á.

ДИЛБАР ШАХС, МАРД ВА ДИЛБАР ШАХС, МАРД ВА 
ТАДБИРКОР ҲУКМДОРТАДБИРКОР ҲУКМДОР

Асрлар ўтаверди... Миллий тафак-
куримиз, миллий маданиятимиз дур-
доналари, улуғ тоғлар кўксидаги хази-
на-ю дафиналаримиз ёғийларга ўлжа 
бўлиб, дунёнинг турли пучмоқларига 
сингиб кетди. Президентимиз таъкид-
лаганидек: “Халқимизнинг бой ва бе-
такрор меросига оид кўп китоблар, 
турли ўлкаларга сочилиб кетган қўл-
ёзмалар, ноёб маълумотлар, санъат 
асарлари, афсуски, бизга номаълум 
эди”.

Бироқ халқимизда “Ойнинг ўн беши 
қоронғи бўлса, ўн беши ёруғ”, деган ҳик-
матли сўз бор. Ниҳоят, биз узоқ кутган ўша 
кун келди. Таъбир жоиз бўлса, юртбоши-
миз унут бўлган тарих қалбига қўл солди 
— нурли йўл солди. 2017 йил 23 июнда 
“Ўзбекистон Республикаси Вазирлар Маҳ-
камаси ҳузурида Ўзбекистондаги Ислом 
цивилизацияси марказини ташкил этиш 
чора-тадбирлари тўғрисида”ги тарихий 
қарорга имзо чекди. 2018 йилнинг Рама-
зон ҳайити куни эса давлатимиз раҳбари 
унинг пойдеворига рамзий тамал тоши 
қўяр чоғида: “Бу марказни қуришдан 
мақсад ислом маърифатини ўрганиш, 
боболаримизнинг буюк меросини ав-
валамбор халқимизга, дунё ҳамжамия-
тига етказишдир”, — деган эди.

Бугунги кунда қадимги меъморий оби-
даларимизнинг суврат ва сийратини 
ўзида акс эттирган, маҳобати билан ҳар 
қандай хорижлик меҳмонни ҳам шоши-
риб қўядиган уч қаватли мажмуанинг тўрт 
томонида баландлиги 34 метрлик пеш-
тоқларнинг кўкка бўй чўзиши, ўртадаги 65 
метрлик гумбаз... Нақшларида қуёш нури 
сирпанаётган рангларнинг беқиёс уйғун-

лиги алоҳида кўрк ва салобат бағишла-
ган муҳташам бино қад ростлаб, қури-
лиши якуний босқичга кирган ушбу маж-
муа тарихимизда илгари бўлмаган улкан 
ва ноёб лойиҳа... ноёб меъморий ҳодиса-
дир.

...Биз республика оила ва хотин-қизлар 
қўмитаси, оқила аёллар ҳаракати фаол-

лари кўз тушиши билан кўз ва кўнгилни 
ўзига мафтун қилиб, чексиз ҳайратга со-
ладиган улуғвор, муҳташам марказ би-
носи қошида ҳавас ва фахр билан туриб-
миз. Дилдан кечаётган ҳаяжонларни сўз 
билан ифода этиш қийин. Чунки пештоқ-
ларига Қуръон оятлари битилган бу улуғ-
вор маскан сирли, нурли ва қадимий та-

рихимизнинг илм-маърифат боғларидан 
хуш насимларни димоғингизга олиб ке-
лувчи, ҳикмат чашмаларининг суви-ла 
сероб қилиб, чанқоғингизни қондирувчи 
тилсимдек туюлди менга... 

ЎЗЛИК БОҚИЙ МИСРАЛАР

БУЮК ТАМАДДУНГА БУЮК ЭЪТИБОР Заҳириддин Муҳаммад БОБУРЗаҳириддин Муҳаммад БОБУР

ЭЙ, КЎНГУЛ...
Ким кўрубдур, эй кўнгул, аҳли жаҳондин яхшилиғ,
Кимки, ондин яхши йўқ, кўз тутма ондин яхшилиғ.

Гар замонни нафъй қилсам, айб қилма, эй рафиқ,
Кўрмадим ҳаргиз, нетойин, бу замондин яхшилиғ.

Дилраболардин ёмонлиқ келди маҳзун кўнглума,
Келмади жонимға ҳеч ороми жондин яхшилиғ.

Эй кўнгул, чун яхшидин кўрдунг ямонлиғ асру кўп,
Эмди кўз тутмоқ не, яъни ҳар ямондин яхшилиғ.

Бори элга яхшилиғ қилғилки, мундин яхши йўқ
Ким, дегайлар даҳр аро қолди фалондин яхшилиғ.

Яхшилиғ аҳли жаҳонда истама Бобур киби,
Ким кўрубдур, эй кўнгул, аҳли жаҳондин яхшилиғ.

Ўзбекистон Миллий кутубхонаси фондида сақланиб келинаётган 
бой маданий ва маърифий мерос билан ёшларимизни, 
мутахассисларни, профессор-ўқитувчиларни яқиндан таништириш, 
уларга мазкур ресурслардан тадқиқот объекти сифатида 
фойдаланишларига кенг имкониятлар яратиб берилган. Маҳмудхўжа 
Беҳбудий муҳаррирлигида чоп этилган “Самарқанд” газетаси, 
“Ойина” журнали, Беҳбудийнинг маърифий, таълим-тарбияга оид, 
мусулмонларни маданий ва замонавий билим олишга ундовчи 
мақолалари бугунги кунда ҳам ўз аҳамиятини йўқотмаган. 

4 - á.

МАҲОРАТ МАКТАБИГА КИРИШ

1 - á. Бу далиллар Заҳириддин 
Муҳаммаднинг болалик ва 
ёшликдан улуғ устозлардан 
таълим олиб, соғлом қалб 

ва ақл билан камол топиб, етук шахс бўлиб ка-
мол топганининг исботидир. 

Таниқли бобуршунос олиб Ваҳоб Раҳмонов 
таъкидлаганидек: “Бу асар мазмуни, воқеала-
рига эътибор қилган зийрак китобхон: “Бобур-
нинг қизиқмаган ва билмаган соҳаси қолмаган 
экан!” деган ҳайратли хулосага келади.

XVI аср тазкираларининг нодир намунала-
ридан бўлмиш Ҳасанхожа Нисорийнинг “Му-
заккири аҳбоб” (“Севимли зотлар ёдномаси”) 
асарида: “Заҳириддин Муҳаммад Бобур под-
шоҳ ибн Мирзо ибн Умаршайх ибн Султон 
Абусаид Кўрагон ибн Султон Муҳаммад 
Мироншоҳ Мирзо ибн Амир Темур Кўрагон 
зикри” дея махсус бир боб ажратилган. Бо-
бур мирзо истеъдодининг турли қиррала-
рини тавсиф этиб, уни: “Чиғатой султон-
ларининг энг сараси ва зўр шижоатлиси 
эди...”  деб таърифлайди.

Шундан сўнг муаллиф Бобурнинг маънавий 
ҳоли, шоирлик истеъдоди ва фақиҳлик қоби-
лияти ҳақида сўзлаб: “Подшоҳнинг Нақшбан-
дия (тариқати) олий хонадонига ирдат нис-
бати бор эди. Юқори шон-шавкатли бобоси 
ва салтанат нишонли отасининг ҳазрати 
Хожа (Убайдуллоҳ) Аҳрорга иродати бўлган. 
Бобур подшоҳ ҳам бу улуғлар хонадонига нис-
батан иззат-икромни соатма-соат оширар 
ва бирор дақиқа бу ишни канда қилмас ва ғаф-
латда қолмас эди”, дейди.

Нодир хислат ва кароматлар соҳиби бўлган 
ҳазрати Хожа Аҳрори Валий билан улуғ под-
шоҳ, аллома ва шоир Заҳириддин Муҳаммад 
Бобур ўрталарида кучли маънавий иртибот 
мавжуд эди. Бунга сабаб улуғ валийнинг маъ-
навий тасарруфи қувватли экани ҳамда Бобур 
мирзонинг шайхга бўлган муҳаббат ва эъти-
модининг самимий эканидадир. Бу боғлиқлик 
Хожа Аҳрор ҳазратларининг шоҳ ва шоир ҳаё-
тига тегишли бир неча кароматларида намоён 
бўлади.

Бобур мирзонинг нақадар улуғ одоб ва ахлоқ 
соҳиби экани ҳазрат Алишер Навоийга бўлган 
муносабатидан ва қисқа вақт Ҳиротда — ҳаз-
рат Навоийнинг уйида турган вақтидаги қилган 
хизматларидан ҳам равшан англашилади. Ма-
салан, “Бобурнома”нинг Кобул даври воқеала-
рида — 1509-1510 йиллар воқеаси баёнида қу-

йидаги оламшумул ходиса эсланади:
“Боғи Навда бир кеча бўлдум, ани муносиб 

кўрмай, Алишербекнинг уйларини таъйин 
қилдилар. Ҳиридан чиққунча Алишербекнинг 
уйларида эдим”.

Яна бир иқтибос: “Одина куни, ойнинг йи-
гирма учида Алишербекнинг тўрт девонидин 
буҳур авзони тартиби била (аруз баҳрлари 
вазнлари асосида) ғазаллар ва абётким, ин-
тихоб қилиладур эди, итмомиға етти”.

Демак, Бобур мирзо Ҳирот шаҳрида эканида 
ҳазрат Алишер Навоийнинг ҳурматларини сақ-
лаш, маънавий ҳақини адо қилиш, ҳурмат ва 
эҳтиромини жойига қўйиб, у зотга хизмат қи-
лишни ўзига бурч деб билади ва хизмат умиди 
билан у зотнинг тўрт девонидан баҳрлар ваз-
нига қараб ғазалларни саралаб, бир сайланма 
девон тузади. Бундай эҳтиром кўрсатиш фикри 

ҳар кимнинг ҳам хаёлига келавермайди. Бу Бо-
бур мирзодек даҳога хос эҳтиром ва одоб на-
мунасидир.

Тарихда бирор улкан воқеа юз берса, мум-
тоз шоирларимиз бу воқеанинг тарихини 
шеърга солиб, қисқа лафзлар билан ифода-
лар эдилар. Бу шеър жанри “таърих” деб ата-
лади. Чунки муайян сўз ёки лафз абжад ҳисо-
бида мазкур воқеанинг тарихини акс эттиради. 
Таърих санъатининг ҳикмати шуки, саналар ва 
рақамлар эсда қолмайди, сўз ва лафзлар эса 
доим эсда қолади.

Тарихдан маълум, Бобур мирзо 1526 йилда 
Ганг дарёсидан Амударёгача бўлган ҳудудни 
бирлаштирган улкан салтанатни барпо қилди. 
Кейинчалик унинг авлодлари Ҳумоюн мирзо, 
Акбаршоҳ, Жаҳонгир, Шоҳ Жаҳон ва Авранг-
зеб даврларида бу салтанат янада кенгайди ва 
хорижий маълумотлар асосида Ғарбда “Буюк 
мўғуллар салтанати” деган ном билан шуҳрат 

қозонди. Ҳолбуки, бу асл-ҳақиқатда Буюк Бобу-
рийлар салтанати эди!

Бобур мирзо бу давлат тепасида атиги 
беш йилча ҳукмронлик қилиб, 1530 йил 26 де-
кабрда вафот этди. Мана шу қисқа вақт ичида 
бутун салтанат соҳибининг саломатлиги ёмон-
лашиб боришига қарамай, у кўпгина улуғвор 
ишларни амалга оширишга улгурди.

“Бобурнома” янги нашрининг сўзбоши-
сида муҳтарам олимларимиз ёзадилар: “Бо-
бур мирзо Агра ва Деҳли шаҳарлари атрофини 
ободонлаштириш, Жамна дарёси бўйларига 
саройлар, қасрлар, ҳаммомлар қуриш, боғлар 
барпо этиш ишларига бош-қош бўлади, бозор-
лар, гузарлардан олинадиган тамға солиғини 
бекор қилади, Кобул ва Ғазна шаҳарларини 
сув билан таъминловчи ва илгари бузиб таш-
ланган сув иншоотларини қайта тиклаш учун 

маблағ ажратади. Аградан Кобулга боради-
ган савдо йўлининг бехатарлигини таъминлаш 
мақсадида карвонсаройлар, работлар қурди-
ради. Ўз атрофига олим ва шоирларни тўплаб, 
уларнинг ижодий ишларига ҳомийлик қилади” .

Бобур мирзо саройига Ўрта Осиё ва Хуро-
сондан машҳур тарихчи Хондамир, ҳикмат со-
ҳибларидан Абу-Бакр, шоирлардан Мавлоно 
Шиҳоб Муаммоий (Фақирий), Мулла Бақоий, 
Видоий, Абдулвоҳид Фориғий, Шайх Зайн 
(Зайнуддин Хавофий) ва бошқалар келиб тур-
кий-ўзбек ва форс-тожик тилларида ижод қил-
дилар. У ҳинд олимларидан Шайхорони ўзига 
вазир қилиб тайинлади. Шайх Ҳофиз Кўҳа-
кий Тошкандий Тошкентдан Бобур мирзо зиё-
ратига бордилар, Бобуршоҳ у зотга олтиндан 
ва кумушдан ҳадялар қилиб, икром кўрсатади. 
Бу воқеа “Бобурнома”да ҳам қайд этилади: 
“Хожа Мир Султонга ва унинг ўғилларига, Ҳо-
физ Тошкандий ва Мулла Фаррух бошчилиги-

даги Хожанинг хизматидаги кишиларга ҳамда 
бошқа элчиларга ҳам олтиндан ва кумушдан 
бўлган ашёлар инъом этилди” (“Бобурнома”-
нинг содда баёнидан).

Бобур мирзо асос солган салтанат, мамла-
катни маълум даражада сиёсий жиҳатдан бир-
лаштириш, ободонлаштириш ва маданий жи-
ҳатдан юксалтириш нуқтаи назаридан Ҳиндис-
тон учун фойдали бўлган эди.

Ҳиндистоннинг машҳур давлат арбоби Жа-
воҳарлаъл Неру “Ҳиндистоннинг кашф эти-
лиши” ва “Жаҳон тарихига бир назар” асарла-
рида Бобур ва унинг набираси Акбаршоҳга юк-
сак баҳо беради. Жумладан, бундай деб ёзади: 
“Бобур — дилбар шахс, Уйғониш даврининг ти-
пик ҳукмдори, мард ва тадбиркор одам бўлган. 
У санъатни, адабиётни севар эди, ҳаётдан ҳу-
зур қилишни яхши кўрар эди”.  

Кейинчалик Неру “Жаҳон тарихига бир на-
зар” номли уч жилдлик асарида ҳам Бобур 
мирзо ва Акбаршоҳ ҳақида алоҳида тўхталади. 
Жумладан, Бобур мирзо ҳақида шундай ёзган: 
“Бобур шу вақтгача ўтган маданиятли ва 
жозибадор инсонлар орасида энг етуклари-
дан бири эди. У мутаассибликдан йироқ эди... 
Бобур санъат ва адабиётни, айниқса, севар 
эди”.

Бу таърифларнинг ҳаммаси Бобур шахсия-
тига, у асос солган салтанатнинг Ҳиндистон та-
рихида тутган ўрнига берилган муносиб баҳо-
дир.

Бобур мирзо гарчи умри юришлар, жангу 
жадаллар билан ўтган бўлса-да, қаердан ўт-
масин ва қаерга қўнмасин, китобларга улкан 
эътибор қаратган ва мўътабар китоблар йўқ 
бўлиб кетмаслиги учун уларни йиғиб, саралаб 
жамлаб борган.

“Бобурнома”нинг Ҳиндистон даври — тўқ-

қиз юз ўттиз иккинчи (1525) йил воқеаларида 
Малўт қўрғонида учраган китоблар ҳақида ай-
тилади: “Икки кечани шу тепаликда ўтказиб, 
душанба куни қўрғонга кириб айланиб, Ғози-
хоннинг кутубхонасига кирдим. Бир қанча 
нафис китоблар чиқди. Бир нечтасини Ҳу-
моюнга бериб, бир нечтасини Комронга 
юбордим. Улар ичида илмий китоблар жуда 
кўп эди. Лекин бир қараганда қимматбаҳо кў-
ринган китоблар ичида арзийдигани унча кўп 
эмас эди. Кечаси ўша ерда қолиб, эртасига 
ўрдага қайтиб келдим”.

Бобур мирзонинг ҳар қайси мамлакат ва 
шаҳарлардан йиққан китоблари қаерда сақ-
ланди ва улар қандай қадрланди? Бу савол Бо-
бур мухлислари орасида кўп учрайди ва бунга 
жўяли жавоб олинган эмас.

Бу саволга аниқ жавоб тариқасида айта-
мизки, Заҳириддин Муҳаммад Бобур жамлаган 
китобларидан Ҳиндистонда улкан кутубхона 
тузган ва барча китобларни у ерда сақлаган.

Бунга далил тариқасида “Бобурнома”дан қу-
йидаги воқеани келтирамиз:

“Одина куни ойнинг йигирма учида ҳаро-
рати баднимда зоҳир бўлди. Андоқким, жумъа 
намозини масжидта ташвиш била ўтадим, 
намози пешин эҳтиётини келиб, китобхо-
нада, бир замондин сўнг машаққат била ўта-
дим”. (“Бобурнома”. Тўққиз юз ўттиз бе-
шинчи (1528) йил воқеалари).

Бу муқаррар жавобдан маълум бўладики, 
Бобур мирзонинг барча йиққан китоблари Ҳин-
дистондаги кутубхонасида сақланган.

Бобур мирзо жаҳон ва туркий-ўзбек ада-
биёти тарихида мерос салмоғи жиҳатидан ул-
кан хазина қолдирган шахслардан биридир. 
Албатта, Алишер Навоийдан кейин энг кўп ва 
хўб адабий-маънавий мерос қолдирган зот 
Муҳаммад Ризо Огаҳий эканлиги илм ва маъ-
рифат аҳлига яхши маълум. Ҳазрати Огаҳий 
буюк таржима мактабини барпо қилган сер-
маҳсул мутаржим ҳамдир. У зот ҳаёт тарзи жи-
ҳатидан ҳам ўзини ҳазрат Навоийга ўхшатишга 
ҳаракат қилган. Лекин шахсининг ажойиб фа-
зилатлари, мавзу кўламининг кенглиги, “Бобур-
нома” сингари қомусий асарини ҳисобга олсак, 
маърифий мерос бобида Бобур мирзонинг ҳам 
мавқеи улуғ зот эканлигига шубҳа йўқ.

Мирзо КЕНЖАБЕК,
Ўзбекистонда хизмат кўрсатган 

ёшлар мураббийси,
шоир ва таржимон.

ДИЛБАР ШАХС, МАРД ВА ДИЛБАР ШАХС, МАРД ВА 
ТАДБИРКОР ҲУКМДОРТАДБИРКОР ҲУКМДОР

Бизни синчиклаб 
кузатиб турган, мар-
казнинг қурилишига 
оид ҳар бир икир-

чикирни ёддан билувчи, унинг фаолия-
тига масъул юртдошимиз меҳр билан ҳи-
коя қилар экан, беихтиёр ҳаммамизнинг 
кўнглимиздан Президентимизнинг 2017 
йил сентябрь ойида БМТ Бош ассамб-
леясининг 72-сессиясида сўзлаган нутқи 
кечди:

“Биз муқаддас динимизни аза-
лий қадриятларимиз ифодаси сифа-
тида беҳад қадрлаймиз. Биз муқад-
дас динимизни зўравонлик ва қон тў-
киш билан бир қаторга қўядиганларни 
қатъий қоралаймиз ва улар билан ҳеч 
қачон муроса қила олмаймиз. Ислом 
дини бизни эзгулик ва тинчликка, асл 
инсоний фазилатларни асраб-авай-
лашга даъват этади. Марказий Осиё 
Уйғониш даврининг кўплаб ёрқин на-
мояндаларининг ислом ва жаҳон ци-
вилизациясига қўшган бебаҳо ҳисса-
сини алоҳида қайд этмоқчиман. Ана 
шундай буюк алломалардан бири 
Имом Бухорий ўз аҳамиятига кўра 
ислом динида Қуръони каримдан ке-
йинги муқаддас китоб ҳисобланган 
“Саҳиҳи Бухорий”нинг муаллифи си-
фатида бутун дунёда тан олинган. Бу 
улуғ зотнинг ғоят бой меросини ас-
раб-авайлаш ва ўрганиш, маърифий 
ислом тўғрисидаги таълимотини кенг 
ёйиш мақсадида биз Самарқанд шаҳ-
рида Имом Бухорий номидаги Хал-
қаро илмий-тадқиқот марказини таш-
кил этиш тўғрисида қарор қабул қил-
дик. Тошкентда ташкил этилаётган 
Ислом цивилизацияси марказининг 
фаолияти ҳам шу мақсадга хизмат қи-
лади”.

“Ўзбекистондаги Ислом цивилиза-
цияси марказини барпо этиш бўйича 
кенг кўламли ишлар бошлангандан буён 
муҳтарам Президентимиз етти маротаба 
Ҳазрати Имом мажмуасига ташриф бую-
риб, Ислом цивилизацияси марказининг 
лойиҳалаш ва қурилиш ишлари билан 
танишди, — деди суҳбатдошимиз, сўнгра 
мажмуа ичкарисига таклиф қилди.

Биз бино ичкарисига қадам қўяр экан-
миз, марказнинг энг асосий қисмида 
Қуръони карим зали бунёд этилаётга-
нининг гувоҳи бўлдик. Зал ажиб безаги 
ва шукуҳи билан қалбга ором берар, ба-
ланд шифтдан худди нур қуйилаётгандек 
эди. Катта, салобатли зал — умуман, Ис-
лом цивилизацияси маркази дунё меъ-
морчилигини такрорламайдиган мўъ-
жиза бўлиб туюлди менга. Хаёлимдан 
ярқ этиб, бир фикр чақмоқдек ўтди: бу 
муҳташам марказ ўхшаса фақат ўзига 
ўхшайди. Унинг бошқа эгизаги йўқ. Шу 
ўринда суҳбатдошимиз мамлакатимизда 
сўнгги йилларда виждон ва эътиқод эр-
кинлигини мустаҳкамлаш, диний-маъри-
фий саводхонликни оширишга катта эъ-
тибор қаратилаётганини алоҳида таъ-
кидлаб, бундан бир неча йил муқаддам 
давлатимиз раҳбари аҳоли билан ўтган 
учрашувлардан бирида беихтиёр азон 
товушини эшитиб, бир муддат тўхтаб 

қолган, кейин шундай изоҳ берганлиги 
ҳақида тўхтаб ўтди:

“Худога шукур, олдин азонлар эши-
тармидик? Қандай ёқимли! Ҳамма 
нарса ёпиқ эди, кўп нарса мумкин 
эмасди. Мумкин эмас, нимага мумкин 
эмас? Бу ҳам ўзлигимизни англаш, 
қадрият-ку! Ислом динини ўқиган, 
тўғри таҳлил қилган, тўғри йўл танла-
ган одам ҳеч қачон кам бўлмайди. Ди-
нимизнинг буюклигини, инсонпарвар-
лигини, эзгулигини тараннум қилиши-
миз керак. Бу ҳам бизнинг тарихимиз, 
эртанги кунимиз, ўзлигимиз...”.

Ўзбекистондаги Ислом цивилиза-
цияси марказида ҳам ана шу йўналиш-
даги қўлёзма, босма ва электрон ада-
биётларни жамлаш, уларнинг махсус 
экспозициясини яратишга алоҳида эъти-
бор қаратилаётганлиги, мажмуа марка-
зида Қуръони карим залининг жой олиши 
ҳам Яратганнинг муборак каломига бўл-
ган чексиз эҳтиром натижасидир. Муҳта-
рам Президентимиз “Қуръонни эшитиш, 
эшита олиш юксак маънавият, маъри-
фат. Қуръон ҳеч қачон ёмонликка даъ-
ват қилмайди. Агар Қуръони каримни 
эшита олсак, эшиттира олсак, бу му-
ваффақият бўлади. Элимизга нур ке-
лади”, деб бежиз таъкидламаган эди-
лар, — деди суҳбатдошимиз. Шундан 
сўнг ушбу зал ҳақида батафсил сўзлаб 
берди:

— Қуръони карим зали экспозиция-
нинг марказий қисмида жойлашган. 
Унинг асосий экспонати Қуръони ка-
римнинг илк олти ёзма вариантларидан 
бири — Усмон Мусҳафи умумбашарий 
аҳамиятга молик муқаддас битикдир. 
Қуръони карим зали экспозициясининг 
алоҳида ўрни ва аҳамияти энг аввало 
мазкур факт билан белгиланади.

Қуръони карим зали cаккиз қиррали 
интерьерга эга бўлиб, диаметри 45 метр, 
умумий ҳудуди эса 1 638 квадрат метрни 
ташкил этади. Ўртада — 55,6 метр ба-
ландликдаги гумбаз остида VII асрда 
битилган ислом оламининг дурдонаси 
ҳисобланган Қуръоннинг энг қадимий 

нусхаси — Усмон Мусҳафи жойлашти-
рилади.

Усмон Мусҳафи махсус витринада, 
Самарқанддаги Бибихоним масжиди 
ҳовлисида сақланаётган қадимий мар-
мар лавҳга ўхшаш пюпитрда намойиш 
этилади. Лавҳнинг тепа қисми устунли 
шаффоф гумбаз билан ёпилади. Шу-
нингдек, у ерда Усмон Мусҳафи тари-
хини ёритиб берувчи матн жойлаштири-
лади.

Ўзбекистонда сақланаётган ки-
йик терисига ёзилган Усмон Мусҳафи 
ЮНЕСКО томонидан 1997 йили жаҳон 
хотираси дурдоналари рўйхатига ки-
ритилган. 2000 йил 28 августда мазкур 
Мусҳафга ЮНЕСКО томонидан асл қўл-
ёзма эканлигини тасдиқловчи сертифи-
кат берилган.

Қуръон зали интерьерига Қуръон ҳа-
қидаги оятлар ва ҳадислар ёзилади. 
Мусҳаф жойлаштириладиган айвон 
ичига Саудия Арабистони Подшоҳи то-
монидан Ислом цивилизацияси марка-
зига совға қилинган Каъбапўш бўлаги 
илинади.

Зал деворларида Мусҳафдан олин-
ган оятлар туширилган 8,1х3,7 метр ўл-
чамдаги 8 та ипак гилам 4 та равоқда на-
мойиш этилади. Гиламларга Усмон Мус-
ҳафидан олинган оятлар битилади.

Биринчи гиламда “Фотиҳа” сураси-
нинг 1-7-оятлари ҳамда “Бақара” сураси-
нинг 1-5-оятлари келтирилган.

Иккинчи гиламда “Бақара” сурасининг 
137-142-оятлари туширилган.

Учинчи гиламда “Оли Имрон” сураси-
нинг 199-200-оятлари ва “Нисо” сураси-
нинг 1-2-оятлари туширилган.

Тўртинчи гиламда “Исро” сурасининг 
110-111-оятлари ва “Каҳф” сурасининг 
1-6-оятлари келтирилган.

Бешинчи гиламда “Марям” сураси-
нинг 97-98-оятлари ҳамда “Тоҳо” сураси-
нинг 1-6-оятлари келтирилган.

Олтинчи гиламда “Ёсин” сурасининг 
82-83-оятлари ҳамда “Соффот” сураси-
нинг 1-9-оятлари келтирилган.

Еттинчи гиламда “Соффот” сураси-

нинг 179-182-оятлари ҳамда “Сод” сура-
сининг 1-6-оятлари туширилган.

Саккизинчи гиламда “Шўро” сураси-
нинг 52-53-оятлари ва “Зухруф” сураси-
нинг 1-8-оятлари туширилган.

Мазкур гиламлар жойлашувининг эс-
тетикаси, уларнинг ердан баландлигига 
алоҳида аҳамият берилади. Саккизта ги-
ламда акс эттириладиган оятларнинг ас-
лиятдаги куфий хатидан ташқари, насх 
хатидаги варианти ҳамда ўзбек, инглиз, 
рус ва бошқа тиллардаги таржималари 
QR код орқали берилади.

Гиламлар устидаги биринчи доирага 
таъаввуз, сўнггисига “Садақ Аллоҳул 
азим” калималари, буларнинг орасидаги 
(2-7) доираларга оятлар ёзилади.

Гиламларнинг олд тарафидаги вит-
риналарда Қуръони каримнинг Марказ 
фондида сақланаётган қадимий қўлёзма 
нусхаларидан намуналар билан бир қа-
торда Қуръоннинг Туркия давлатидаги 
Тўпқопи музейида сақланаётган Ҳазрат 
Али (р.а.) қўллари билан ёзилган нус-
хаси, Заҳириддин Муҳаммад Бобур туз-
ган “Хатти Бобурий” имлосида кўчирил-
ган нусхаси, Усмон Мусҳафининг хаттот 
Ҳабибуллоҳ Солиҳ томонидан кўчирил-
ган “эгизак” нусхаси ва Амир Темурга 
атаб тайёрланган, хаттот Нажмиддин 
Фаёзий кўчирган нусха, Қуръоннинг са-
ҳобалар даврида кўчирилган нусхалари, 
Амир Темурнинг неварасига атаб кўчир-
тирган нусхаси, дунёда тенги йўқ, ўта 
қимматбаҳо Амир Темур Қуръони, Те-
мурийларнинг рангли мусҳафлари, Қў-
қон Хони Амир Умархон 1824 йилда Тур-
кия Усмонли султони Маҳмуд Султонга 
совға қилган Қуръон нусхаси, темурий-
лар даврига оид Қуръоннинг бошқа но-
дир нусхалари, хорижда сақланаётган 
Ўзбекистонга оид қўлёзма мусҳафлар-
нинг факсимиле нусхалари каби ноёб 
хазиналар жойлаштирилади.

Гиламларнинг олд тарафидаги вит-
риналарда Қуръони каримнинг Ўзбекис-
тонга бевосита алоқадор бўлган 114 но-
дир қўлёзмасининг асл ва факсимиле 
нусхалари намойиш этилади. Бунинг 
учун залдаги 10643 мм ўлчамли равоқ-
лар орасида 4 дона ва 2753 мм лик 8 
та устун остида 8 дона — жами 12 дона 
витрина жойлаштирилади.

Ушбу витриналарда намойиш этила-
диган Ўзбекистонга бевосита алоқадор 
бўлган 114 та Қуръон қўлёзмаси ҳақида 
маълумотлар жамланмоқда. Ҳозирда 
мамлакатимиз ва хорижда, музей, ку-
тубхона, шахсий коллекцияларда сақ-
ланаётган нодир қўлёзмалар ўрганил-
моқда. Улардан саккизинчи асрга мансуб 
нодир қўлёзма — Катта Лангар Қуръо-
нининг Тошкент ва Санкт-Петербургда 
сақланаётган 97 га яқин саҳифаси, шу-
нингдек, Тоҳирийлар, Сомонийлар, Қо-
рахонийлар, Ғазнавийлар, Хоразм Маъ-
мунийлар, Салжуқийлар, Ануштеги-
нийлар, мусулмон мўғул ҳукмдорлари, 
Чиғатой улуси, Темурийлар, Бобурий-
лар, Сафавийлар, Аштархонийлар, Бу-
хоро, Қўқон ва Хива хонликлари каби 
турли даврларда мамлакатимиз ҳуду-
дида кўчирилган ёки асрлар давомида 

юртимизда сақлаб келинаётган Қуръ-
они карим нусхалари аниқланиб, Қуръон 
залидаги ушбу витриналарда намойиш 
этилади.

Қуръони карим залидаги экспозиция-
нинг “114 Қуръон қўлёзмаси” деб ном-
ланишига Қуръони каримнинг 114 та су-
раси сонидан келиб чиқиб, шартли ра-
вишда танланган.

Қуръони каримнинг илмий асослан-
ган 66 га яқин номи Усмон Мусҳафи те-
пасидаги гумбаз остидаги нақшлар қис-
мида ёзилади.

Қуръон зали деворлари, безаклари 
фони оч яшил, мовий сингари тинчлан-
тирувчи рангларда тасвирланади.

Қуръон залининг кириш эшигига Ба-
қара сурасининг 144-ояти ёзилади.

Қуръон залида 24 соат давомида қо-
риларнинг жонли тиловат қилиши учун 
махсус жой (ёки хона) ташкил этилади.

Қуръон зали бўлимига кирувчилар 
учун махсус либос (дресс код) жорий 
қилинади. Қуръон залида, шунингдек, 
мультимедиа маҳсулотларини намойиш 
этиш имкониятлари ҳам кўриб чиқил-
моқда.

Шунингдек, мажмуада “Исломдан ав-
валги цивилизациялар”, “Биринчи Ре-
нессанс даври”, “Иккинчи Ренессанс 
даври”, “Ўзбекистон XX асрда”, “Янги Ўз-
бекистон — янги Ренессанс” каби бўлим-
лар ташкил этилади.

Мазкур даврлар тарихи турли ашё-
лар, қўлёзма манбалар, суратлар ва 
мультимедиа воситалари орқали намо-
йиш этилган. Хоразмий, Фарғоний, Фо-
робий, Беруний, ибн Сино, Бурҳонид-
дин Марғиноний, Маҳмуд Замахшарий, 
Мирзо Улуғбек, Алишер Навоий, Бобур 
мирзо, Али Қушчи каби аллома ва мута-
факкирларнинг серқирра фаолияти ҳа-
қида маълумот берилган. Имом Бухо-
рий, Имом Термизий, Ҳаким Термизий, 
Абу Мансур Мотуридий, Абу Муин Наса-
фий, Қаффол Шоший, Абдулхолиқ Ғиж-
дувоний, Нажмиддин Кубро, Баҳоуддин 
Нақшбанд, Хўжа Аҳрор Валий каби ула-
моларнинг ислом маърифатига қўшган 
ҳиссаси атрофлича ёритилган.

— Айни вақтда мажмуада Бибихоним, 
Хонзодабегим, Гавҳаршодбегим, Гулба-

данбегим, Нодирабегим, Увайсий, Анбар 
Отин каби тарихимизда чуқур из қол-
дирган машҳур аёлларнинг илм-маъри-
фат ҳомийси сифатидаги фаолияти ҳам 
ўз ифодасини топган. Бу экспозиция бу-
гунги қизлар учун ибрат намунаси бўлиб 
хизмат қилади. Ҳозир ана шу зал билан 
сизларни таништираман, — деди суҳбат-
дошимиз.

Биз Бош вазир ўринбосари, респуб-
лика оила ва хотин-қизлар қўмитаси 
раиси Зулайҳо Маҳкамова бошчилигида 
ушбу залга кириб, давлат бошқарувида, 
оилада илм-маърифат чароғбони бў-
либ, ҳозиргача тарих тахтидан тушмай 
келаётган улуғ аёлларимиз мероси ҳам 

бус-бутунлигича ёшларимиз онгига синг-
дирилиши ҳақида фикр-мулоҳазалар ай-
тилди.

— Шу ўринда мен Президентимиз-
нинг мажмуа ҳақида айтган сўзларини 
эслатиб ўтмоқчиман, — деди фидойи 
юртдошларимиздан бири Фарида Абду-
раҳимова. — бу сўзлар барчамизга дас-
туриламалдир: “Ислом цивилизацияси-
нинг, ислом таълимотининг замини — 
аслида, илм-фан, маданият, таълим ва 
тарбиядир. Ватанимиз пойтахтида 
барпо этилаётган марказнинг бош 
ғояси, асоси ҳам шу. Энг муҳим томони 
— юртимиздаги ислом маданияти би-
лан боғлиқ бир неча минг йиллик қади-
мий ўтмиш бир жойда — мана шу маж-
муада мужассам бўлади. Марказ билан 
танишган одам ана шу тарихни яққол 
кўриб, ислом дини, бу аввало, тинчлик, 
тараққиёт ва бағрикенглик дини эка-
нини, ўзбек халқининг дунё тамадду-
нига қўшган буюк ҳиссасини англайди”.

Муҳташам Ислом цивилизацияси 
маркази биноси олдида фото ва видео-
тасвирга тушар эканмиз, Эски шаҳар-
нинг тарихий Қорасарой кўчасидан ўтиб 
кетаётган йўловчиларнинг, ёш-яланглар-
нинг бу қутлуғ мажмуага қараганларида 
кўзларида порлаган ҳайрат, қувонч, ғу-
рур туйғуларини кўрар эканман, ўзимга 
ҳам Янги Ўзбекистон ҳаволаридан на-
фас олиш, шундай тарихий кунларнинг 
гувоҳи бўлиш бахти насиб қилганидан 
масрур эдим.

Шарифа САЛИМОВА

БУЮК ТАМАДДУНГА БУЮК ЭЪТИБОР

УЛУҒ СИЙМОЛАР
Икки буюк аждодимиз Алишер Навоий 

ва Заҳириддин Муҳаммад Бобур ўзбек 
халқи тарихида ёрқин саҳифа очган, ўз-
ўзига маънавият ва маърифатдан ман-
гуликка ҳайкал қўйган буюк сиймолари-
миздан саналади. Тарихчи Хондамирнинг 
“Макорим ул-ахлоқ” асарида Алишер На-
воийнинг хизмат ва фазилатлари шундай 
тавсифланади: “...то қиёматгача ва қиё-
матда ҳам улуғ ҳазратнинг ёқимли феъл-
лари ва яхши ишлари замон саҳифала-
рида, кеча ва кундуз варақларида мангу 
қолур”.

Дарҳақиқат, халқ ўз суюкли фарзанди ижо-
дий меросини унутгани йўқ, унинг одоб-ах-
лоқи фольклор асарларда афсона бўлди. То 
ҳозирга қадар улуғ бобокалонимиз таваллу-
дининг кенг нишонланаётганлиги, 1989 йил-
дан бошлаб Ўзбекистон Республикаси Прези-
денти фармони билан ҳар 3 йилда бир марта 
Мустақиллик байрами арафасида миллий қад-
риятлар хазинасини бойитган адабиёт, санъат 
ва меъморчилик соҳасидаги энг ёрқин ва сер-
мазмун асарлар учун Алишер Навоий номи-
даги Ўзбекистон Республикаси давлат муко-
фоти берилаётгани, халқимиз бошига туш-
ган оғир синов кунларида Ўзбекистонда ҳам, 
қўшни қардош республикаларда ҳам, ҳатто 
фашистлар қамал қилган оч ва совуқ Ленин-
градда ҳам Навоийнинг 500 йиллиги нишон-
лангани бунга яққол мисол бўла олади. 1991 
йили Ўзбекистонда “Алишер Навоий йили” деб 
эълон қилингани, Жанубий Корея, Туркманис-
тон, Венгрия, Қозоғистон, Туркия, Беларусь, 
Қирғизистон, Россия, Япония, Озарбайжон, Хи-
той ва Тожикистонда Навоийга ҳайкал ва бюст-
лар ўрнатилгани, Туркий давлатлар ташкилоти 
доирасида Алишер Навоий номидаги халқаро 
мукофот таъсис этилгани, Президентимиз та-
шаббуси билан 2025 йилни Навоий вилоятида 
“Алишер Навоий йили” деб эълон қилингани 
эса барчамизга ғурур бағишлайди.

Алишер Навоий жаҳон шеърият хазинасини 
дурдона асарлари билан бойитган, Ҳусайн 
Бойқаро салтанатида давлат арбоби сифатида 
бунёдкорлик ва маънавий-маърифий ислоҳот-
лар олиб борган, амалга оширган ишлари са-
бабли “амири кабир” (улуғ амир), “амири му-
қарраб” (энг яқин амир) унвонларига сазовор 
бўлган. Хондамирнинг “Ҳабиб ус-сияр” аса-
рида келтирилишича, Алишер Навоий ўз маб-
лағлари ҳисобидан Хуросонда бир неча мад-
раса, 40 та работ, 17 та масжид, 10 та хонақоҳ, 
9 та ҳаммом, 9 та кўприк, 20 га яқин ҳовузлар 
қурдирган. Мутафаккирнинг ташаббуси ва маб-
лағи билан қурдирилган “Ихлосия” мажмуаси 
ҳозирга қадар бутун дунё аҳли учун ўзига хос 
маънавий маскан ҳисобланади.

Маълумки, Алишер Навоий барча асарла-
рида комил инсон тарбиясига алоҳида эъти-
бор қаратган. У тарбияни ўта жиддий ва мурак-
каб жараён, деб билди.

Улуғ бобомиз ўз шеърларида инсон ахлоқ-
одоби ҳақида мукаммал йўриқнома, дастур 
тузганларки, унга қараб ўзимизда комил ин-
сонни тарбиялашга ҳаракат қилишимиз зарур.

Кимки бир кўнгли бузуқнинг 
хотирин шод айлагай,

Онча борким, Каъба вайрон бўлса 
обод айлагай, — 

дея уқтиради Навоий.
Яъни, бобомизнинг эътирофларига кўра, 

ким кўнгли ўксик бир инсонни хурсанд қилса, 
ҳатто йиқилган Каъбани қайтадан қурган, обод 
қилган каби савобга ноил бўлади.

Алишер Навоийнинг “Назм ул-жавоҳир”, 
“Хазойин ул-маоний” (“Маънолар хазинаси”), 
“Лисон ут-тайр” (“Қушлар тили”), “Муҳокамат 

ул-луғатайн” (“Икки тил муҳокамаси”), “Маҳ-
буб ул-қулуб” (“Қалблар севгани”), “Хамса” 
каби асарлари халқимиз маънавият хазинаси-
дан муносиб ўрин эгаллаган. Бу асарларда ҳеч 
шубҳасиз айтиш мумкинки, тарбиянинг миллий 
асослари ёритиб берилган.

Алишер Навоий инсонда сабр, тавозе, ҳилм 
(мулойимлик)ни тарбиялашга алоҳида эъти-
бор қаратган, буларни комилликнинг муҳим 
белгиси, зеб-зийнати, зиёлилик ва баркамол-
ликнинг намоён этилиши деб билган, ҳилмни 
“одамийлик оламининг жавоҳирлиғ тоғи” (“Маҳ-
буб ул-қулуб”) деб ҳисоблаган:

Комилда керак ҳилм хаёли, билгил,
Ким ҳилмдадир илм камоли, билгил.
Алломанинг фикрича, одоб-ахлоқ инсонни 

ҳурмат-эътиборга сазовор этувчи энг му-
ҳим ва ягона эталондир, чунки одобли инсон: 
“мансабдор кишилардан гўзалроқ ва бадав-

лат одамлардан ҳурматлироқдир”. Барча мав-
жуд неъматлар инсон учун, унинг бахт-саода-
тини таъмин этиш учун яратилган экан, инсон 
Аллоҳнинг шу марҳаматига муносиб бўлмоғи, 
яъни одоб-ахлоқи билан ўз инсоний бурчини 
бажармоғи зарур.

Навоийнинг ҳаёт йўли ёш авлод учун иб-
рат мактабидир. Улуғ шоир одоб-ахлоқда бар-
чамизга намуна бўла олади. Юқори мансаб 
эгаси, мамлакатнинг улуғ вазири бўлишига қа-
рамай, у ҳаётда камтарин-камсуқум инсон бўл-
ган. Ҳиротдаги Хожа Абдулла Ансорий хона-
қоҳида жорубкашлик (супурувчилик) қилган. 
Умрининг сўнгигача ушбу хонақоҳни озода ту-
тишга, шахсан ўзи супуриб тозалашга, обод қи-
лишга ҳаракат қилган. Меҳнатдан ор қилмаган, 
кибрга берилмаган.

Алишер Навоийнинг тарбияга оид “Мун-
шаот” асарида 104 та мактуб мавжуд бўлиб, 
уларни мавзусига кўра тахминан тўрт турга, 
яъни табиатни тасвирлашга қаратилган матн-
лар, шоҳ Ҳусайн Бойқарога давлат ишларида 
кўмаклашиш мақсадида битилган матнлар, ўз 
ижодий фаолияти ҳақида Ҳусайн Бойқарони 
хабардор этиб туриш, панд-насиҳат ва тар-
биявий мазмундаги матнларга бўлиш мумкин. 
Уларда шоир мамлакат шоҳини китоб ўқишга, 

мактаблар бино қилишга, мактуб ёзишда унинг 
шакл жиҳатидан аниқ ва тартибли, сўзлари 
изоҳланган, маъноли бўлишига диққат қара-
тишга даъват этади. Навоий болаларни бе-
корчи ўйинлар билан машғул бўлишига қарши 
туриб, Ҳусайн Бойқародан: “Масжид имомига 
тайинлансаки, масжид жойлашган маҳалла 
аҳлининг ўғил ва ёш болаларига мактаб очиб 
ўқитсалар”, дея илтимос қилади.

Навоий “Хамса”сининг илк достони “Ҳай-
рат-ул аброр”, ўз-ўзини тарбиялаш ва тавба-
тазарруга йўлловчи “Вақфия”, “Лисонут тайр” 
каби асарларида қат-қат ҳикматлар битилган. 
“Сени ёмонликка бошлаган одам душманинг-
дир” дея уқтирилади “Ҳайрат-ул аброр”да.

Бордур инсон зотида онча шараф —
Ким ямон ахлоқин этса бартараф.
Инсон зоти шунчалик шарафлики, агар у 

ўзининг ёмон одатларидан қутулиб, Фиръавн 

каби зулму ситамга берилмаса, Мусо алайҳис-
салом каби эзгу сифатларга ошно бўлади.

Алишер Навоий ширин сўзликни инсон эгал-
лаши зарур бўлган энг олий инсоний қадрият 
деб билади:

Сўз қаттиғи эл кўнглини озор айлар,
Юмшоғи кўнгулларни 

гирифтор айлар, — 
дея уқтиради.
Яъни, қўпол гаплар инсон қалбига оғир бо-

тади, ширин сўз эса кишиларни бир-бирига 
боғлайди, мафтун қилади.

Шоир умрининг охирларида 1500 йил сўн-
гида ёзиб тугатган “Маҳбуб ул-қулуб” асари 
дунёнинг аччиқ-чучугини кўрган, гоҳо “комрон-
лиғ” (бахтиёрлик), гоҳо “нотавонлиғ” (бахтсиз-
лик) топган шоир ва мутафаккирнинг 60 йиллик 
ҳаётий тажрибаларининг ўзига хос якуни эди. 
Унда тарбиянинг асосий негизлари ўз ифода-
сини топган, деб айтиш мумкин.

Халқимизнинг яна бир суюкли фарзанди, 
улуғ шоир ва давлат арбоби Заҳириддин Му-
ҳаммад Бобурнинг номи ҳамиша Алишер На-
воий билан бирга ёд олиниши бежиз эмас. Улар 
таваллудининг шундай оқилона кетма-кет кел-
ганлиги ҳамда доимо биргаликда нишонлашида 
чуқур рамзий маъно бор. Бу, аввало, Яратган-

нинг иродаси, қолаверса, улуғ истеъдод ва фи-
дойиликнинг халқимиз томонидан ҳақиқий маъ-
нода эътироф этилганлиги туфайлидир.

“Навоий ва Бобур ижоди ўртасида муштарак 
жиҳатлар борлиги кўпчиликка маълум. Лекин 
айни пайтда бу икки муҳташам ижод олами ўрта-
сида бир-биридан фарқ қиладиган ҳолатлар ҳам 
мавжуд. Мисол учун, гарчи улар ўртасида давр 
нуқтаи назаридан катта фарқ бўлмаса-да, “наз-
мий тиллари” турлича. Навоийни тушунишимиз 
қийин-у, Бобурни осонроқ тушунамиз”, — деб 
ёзади адабиётшунос олим Ваҳоб Раҳмонов.

Ҳақиқатан, Бобурнинг назмий асарларини 
тушуниш ҳозирги кун ўқувчисига ҳам қийинчи-
лик туғдирмайди. Ҳатто боғча ёшидаги бола-
лар ҳам унинг ахлоқий ғояларини англай би-
ладилар:

Ҳар кимки вафо қилса, вафо топқусидир,
Ҳар кимки жафо қилса, жафо топқусидур.

Яхши киши кўрмағай ёмонлик ҳаргиз,
Ҳар кимки ёмон бўлса, жазо топқусидир.
Шоир ўқувчиларга “яхши инсон бўл, шунда 

ёмонлик кўрмайсан” деб уқтирмоқда, тарбия 
бермоқда.

Инглиз тадқиқотчиси Уильям Эрскин Бобур 
ҳаётини кўп йиллар давомида ўрганиб ёзадики, 
инсоният фаолиятининг барча соҳасида “осиё-
лик шаҳзодаларнинг ҳеч қайсиси Бобурга тенг 
келолмайди ва унинг ёнига қўйиш учун лойи-
ғини тополмаймиз”. Шунинг учун ҳам Жавоҳар-
лаъл Неру уни “дилбар шахс” деб атаган эди.

Толе йўқи жонимға балолиғ бўлди,
Ҳар ишники айладим, хатолиғ бўлди.
Ўз ерни қўйиб, Ҳинд сори юзландим,
Ё раб, нетайин, не юз қаролиғ бўлди.
Адабиётшуносларимиз таъкидлаганидек, 

тарихда ҳеч бир шоҳ ўзи ҳаётдан кўз юммай ту-
риб, тож-тахтни фарзандига топширмаган. Ҳеч 
бир шоҳ ўзи ҳақида бор ҳақиқатни, хато-кам-
чиликларини ёзиб қолдирмаган. Аммо шундай 
қила олган комил инсон юртдошимиз Заҳирид-
дин Муҳаммад Бобурдир.

Бобур афоризмлари унинг мардонавор ин-
сон эканини исботлайди: “Ёмон от била тирил-
гандин, яхши от билан ўлган яхшироқ”, “Ўрнига 
қараб, гулга — гул, тиканга — тикан бўл”.

Тақдир тақозоси билан умрининг салмоқли 
қисмини Ҳиндистонда яшаб, унинг маданияти 
ва маърифатини юксалтиришга бағишлаган 
Бобур шеъриятида Ватан соғинчи, уни севиш 
ва қадрлаш мавзуси алоҳида ўрин тутади.

Ёд этмас эмиш кишини ғурбатда киши,
Шод этмас эмиш кўнгулни меҳнатда киши.
Кўнглум бу ғарибликда шод ўлмади, оҳ!
Ғурбатда севунмас эмиш, албатта, киши, —
дея яқинларидан айрилиқда, ўз юртидан ға-

рибликда юрган кишининг кўнгли шод бўлмас-
лигини уқтиради.

Она юртга бўлган соғинчини изҳор айлар 
экан, Ватанининг ҳам уни соғинганига ишон-
гиси келади.

Беҳад вафоу меҳр санга кўрсатиб эдим,
Сен ҳам соғинғайсен меҳру вафо била.
Бу икки буюк аждодимиз ижодий мероси 

ва ҳаёт йўли асрлар давомида инсониятни 
тарбиялаш, унга тўғри йўлни кўрсатиш, Ва-
танни севиш ва қадрлаш, илм, касб-ҳунар ўр-
ганиш, юксак инсоний фазилатларга эга бў-
лиш каби масалаларда дастуриламал бўлиб 
хизмат қилиши шубҳасиз. Бизнингча, таълим 
муассасаларида Алишер Навоий ва Мирзо 
Бобур меросини чуқур ўрганиш учун ўқувчи-
лар ўзлаштиришлари зарур бўлган бадиий, 
илмий ва маърифий-тарбиявий адабиётлар 
минимумини шакллантиришимиз, ўқувчилар 
билан Навоий ва Бобур асарлари изоҳли лу-
ғатини ўрганишга эътибор қаратилиши, На-
воий ва Бобурнинг педагогик меросини чу-
қур ўрганишга қаратилган тадқиқот ишла-
рини амалга ошириш зарур. Алишер Навоий 
ва Мирзо Бобур асарларида илгари сурилган 
одоб-ахлоқ масалаларини даставвал оила 
муҳитига татбиқ этиш, бунинг учун ота-она-
лар, бобо-бувилар учун “Алишер Навоий ва 
Бобур фарзанд тарбияси ҳақида”, “Алишер 
Навоий ва Бобур ҳикматлари”, “Алишер На-
воий ва Мирзо Бобур меросига мурожаат” 
каби мавзуларда доимий суҳбатлар, уларда 
фарзандлар билан бўладиган кундалик му-
лоқот вақтларини кўпайтиришга қизиқиш уй-
ғотиш бугунги ёш авлодни тарбиялашда му-
ҳим вазифалардан биридир. 

Бугунги ва келгуси авлод буюк 
аждодимиз Заҳириддин Муҳаммад 
Бобур сиймосини улуғ шоир ва 
давлат арбоби, қомусий асар муал-
лифининг “Бобурнома” китоби би-
лан бир қаторда атоқли адиблар 
Пиримқул Қодировнинг “Юлдузли 
тунлар” романи, Хайриддин Сул-
тоннинг “Бобурийнома” маърифий 
романи каби қатор бадиий, илмий-
оммабоп асарлар орқали ёрқин та-
саввур этадилар. Абдулла Қодирий 
номидаги Жиззах давлат педаго-
гика университети тадқиқотчиси, 
филолог олима Юлдуз Каримова-
нинг “Бобур образининг лиро-эпик 
ва эпик талқини” деб номланган 
монографиясини мутолаа қилган 
ўқувчи буюк аждодимизнинг ўзига 
хос янги қирраларини кашф этади.

Монографияда қайд этилганидек, 
жаҳон адабий-назарий тафаккурида 
якдил эътироф этилган бадиий ада-
биётнинг оммавийлик характери ҳар 
бир миллат тарихини бадиий ифода 
этиш асносида ўтмишда яшаб ўт-
ган буюк инсонларнинг ҳаётини ки-
тобхонларнинг катта аудиториясига 
яқинлаштирмоқда, ёрқинроқ таниш-
тирмоқда. Дунё адабиётшунослигида 
буюк тарихий сиймолар ҳаёти ва фао-
лияти акс этган бадиий асарларда ус-
тувор мезон сифатида илмий-эстетик 
концепция ва умумбашарий қадрият-
лар талқини поэтик аспектда ўрганил-
моқда. Юртимиз мустақилликка эриш-
ган дастлабки дамларидан Заҳирид-
дин Муҳаммад Бобур илмий-ижодий 
меросини, давлатчилик ва саркарда-
лик фаолиятини кенг ўрганишга ало-
ҳида эътибор қаратилди. Зотан, ноёб 
истеъдод соҳиби бўлган, мумтоз тари-
хий сиймо сифатида умумжаҳон эъти-
рофига сазовор бўлган Бобур мирзо 
образини бадиий талқин этиш, бу дил-
бар шахс бадиий образининг давр-
лар, адабий жанрлар кесимида ил-
мий таҳлил этилиши эътиборга мо-

ликдир. Зеро, ўтган аср адабиётига 
назар ташласак, Бобур мирзо адабий 
меросига, шахсиятига мурожаат қи-
лиш жадид боболардан Абдулла Ав-
лоний, Абдулла Қодирий, Абдулҳамид 
Чўлпон, Абдурауф Фитрат ижодида 
ҳам кузатилади. XX асрнинг иккинчи 
ярмида атоқли адиблар Пиримқул Қо-
дировнинг “Юлдузли тунлар” романи 
ва Хайриддин Султоннинг “Бобурий-

нома” маърифий романи, “Саодат со-
ҳили” қиссаси улкан воқелик бўлга-
нини кенг китобхонлар оммаси бирдек 
эътироф этмоқдалар.

Мазкур илмий тадқиқотнинг мақ-
сади — ўзбек адабиётида Бобур 
мирзо образи бадиий талқинини тад-
рижий изчилликда очиб бериш, давр-
лар силсиласида шоҳ ва шоир Бобур 
мирзо шахсига ёндашувдаги етакчи 
тенденцияларни аниқлаш ҳамда улар-
нинг талқинга таъсирини кўрсатиб бе-
ришга қаратилган.

Адабиёт ихлосмандларига яхши 
маълумки, таниқли адиб Хайриддин 
Султоннинг “Саодат соҳили” қисса-
сида трагик моҳият асар бадииятини, 
образ ҳаққониятини таъминлагани се-
зилиб турибди. Тадқиқотчи ўз илмий 
ишида муаллиф танлаган йўлни теран 
илмий таҳлил этишга ҳаракат қилади. 
Шу аснода илмий ишда биографик, 
қиёсий-тарихий, социологик, психоло-
гик таҳлил усулларидан етарли дара-
жада фойдаланилган.

Монографияда “Саодат соҳили” 
қиссаси бадиий трагизм муаммоси 
нуқтаи назаридан таҳлил қилинади. 
Унда қаҳрамон, давр, муаллиф тра-

гизми қаторида “трагик рецепция” на-
зарий тушунчасига илмий нуқтаи на-
зардан теран ва холис баҳо берилади. 
Бобур мирзонинг трагик қаҳрамон си-
фатидаги маънавий-руҳоний қиёфаси 
аниқлангани эътироф этилади. Унда 
Бобур мирзо образи яратилган асар-
ларда ҳар бир даврга хос тамойиллар 
теран таҳлил этилган. “Бобурнома”да 
муаллиф образи ҳамда унинг зоҳирий 

ва ботиний қатламларининг асосла-
ниши илмий ишнинг ўзига хос ютуғи 
ҳисобланади.

Муаллиф Бобур мирзонинг “Бобур-
нома” асарида автобиографик мемуар 
талқин қай даражада намоён бўлга-
нига алоҳида эътибор қаратади. Унда 
тарихий фактлар поэтик руҳ ила тас-
вирлангани таҳлил этилади. Бобур 
мирзо сиймосининг эпик тасвирини 
ўрганишда “Бобурнома” ва “Юлдузли 
тунлар” асарлари қиёс ва талқин эти-
либ, “Хайриддин Султоннинг “Саодат 
соҳили” қиссасида трагик қаҳрамон — 
Бобур мирзо руҳияти тадқиқ қилинади.

Шу ўринда айтиш жоизки, “Юлдузли 
тунлар” ва “Бобурнома” асарлари қиё-
сий таҳлилига оид илмий ва илмий-
оммабоп мақолалар кўп ёритилган. 
Юлдуз Каримова бу мавзуни анча чу-
қур ва теран очиб бергани эътиборга 
моликдир. Муаллиф адиб Хайриддин 
Султон ижодида Бобур мирзо образи 
муҳим ўрин тутишига алоҳида эъти-
бор қаратар экан, таниқли адибнинг 
“Йўлбарснинг туғилиши”, “Ой ботган 
паллада”, “Паноҳ”, “Тавба” каби ҳикоя-
лари, “Бобурнинг тушлари” бадиҳаси, 
“Саодат соҳили” қиссаси, “Бобурий-

нома” маърифий тарихий-биографик 
романи Бобур мирзо мавзуси ёзувчи 
ижодида ғоят муҳим ўрин тутишини 
кўрсатиб беради. “Саодат соҳили” қис-
сасида Бобур мирзо умрининг сўнгги 
йиллари қаламга олинганлиги учун 
ҳам трагик моҳият асар бадиийлигини, 
образ ҳаққонийлигини таъминлай-
диган мақбул йўл эканлигини билган 
муаллиф адашмаган, деган хулосага 
келинади. Дарҳақиқат, “Саодат со-
ҳили” қиссасида Бобур мирзо образи 
муваффақиятини таъминлаган жиҳат 
— бу трагик пафосдир. Ушбу қиссада 
ўзининг бадиий салмоғига кўра Бобур 
мирзо образи билан тенг турадиган 
Ҳофиз Кўйкий образи бор. Ой Қуёш-
дан нур олиб, равшан тортиб тиниқ-
лашгандек, Ҳофиз Кўйкий Мирзо Бо-
бур кўнгил олами, инсоний ва ижодий 
даҳосига мос тушадиган тафаккури, 
фаҳми билан унга шуъла ташлайди, 
бошдан-оёқ ёритади, дея пурмаъно 
хулоса қилади тадқиқотчи. Унинг фик-
рича, қиссадаги пейзаж тасвири, та-
биат манзараси, психологик портрет 
ҳам қаҳрамон трагизми ифодасига, 
трагик тасвирга хизмат қилган: “туйқус 
шивирлади”, “паришон ўлтирарди”, 

“оғир тин олди”, “ҳасратли товуш би-
лан сўзларди” каби қаҳрамоннинг ўта 
драматик ҳолатини ифодаловчи сўз-
лар Бобур мирзонинг руҳониятида 
кечаётган зиддиятли оғриқлар, сўнг-
сиз изтироблар, курашларнинг сий-
ратдан суратга кўчган ифодасидир. 
Илмий тадқиқотда ёзувчи Хайриддин 
Султоннинг асар тили борасидаги ма-
ҳоратига ҳам алоҳида эътибор қара-
тилади. Монографияда эътироф эти-
лишича, “матндаги ҳар бир сўз ва сўз 
бирикмаси бир-бирига моҳирона пай-
вандланган. Мухтасарлиги, мўътабар-
лиги, мартабасига кўра ўз ўрнида иш-
латилган бу сўз ва сўз бирикмаларини 
матндан ажратиб олсак, улар шу ту-
ришда ҳам Бобур мирзо руҳониятига 
ва ёзувчининг бадиий ниятига очқич 
вазифасини ўташига гувоҳ бўламиз”.

Монографияда қайд этилганидек, 
“Саодат соҳили”да трагик қаҳрамон 
— Бобур мирзо руҳониятининг инки-
шофи қуйидаги муҳим хулосаларга 
таянади: “Саодат соҳили”да истифода 
этилган “беш кунлик гуноҳкор умр” 
ибораси ёзувчининг шунчаки бадиий 
топилмаси эмас, балки бу ибора Бо-
бур мирзонинг ҳаётий қарашлари, умр 

фалсафасининг талқинидир.
Тадқиқотчи ўз илмий таҳлилида 

адиб Хайриддин Султоннинг “Саодат 
соҳили” асарида нафс, кибр, муно-
фиқликни инсоний камолотнинг зало-
лати, “Тенгри қошида осий” қолишнинг 
сабаби деб билган Бобур мирзонинг 
ботиний дунёсини ўқувчига ёрқин-
роқ кўрсатиш учун Алишер Навоий-
нинг “Насойим ул-муҳаббат” асаридан 
фойдаланганини теран ифодалаб бе-
ради. Инчунин, “Саодат соҳили” қис-
сасида Бобур мирзо фожеийлигини 
ичдан ёритиб турган яна бир сиймо 
Бобоқул — Бахшитурк образи экан-
лиги таҳлил этилиб, адиб асарда Бо-
боқул — Бахшитуркнинг руҳий ҳола-
тини, ғайришуурий хатти-ҳаракатла-
рини ҳам Ҳофиз Кўйкий назаридан 
ўтказиб, унинг ақл-тафаккур тарози-
сига қўйиб, ўқувчига тақдим қилади, 
деган хулосага келинади.

Муаллиф таҳлилига кўра, адиб 
Хайриддин Султоннинг “Саодат со-
ҳили” қиссасида Бобур мирзо умри-
нинг сўнгги йиллари қаламга олинган-
лиги учун ҳам трагик пафос асар ба-
диийлигини, образ ҳаққонийлигини 
таъминлашга тўлиқ хизмат қилган. 
Қисса бадиий концепцияси, асосан, 
Бобур мирзо ва Ҳофиз Кўйкийнинг 
одам ва олам ҳақидаги фалсафий, 
маънавий, диний ва дунёвий суҳбат-
лари мағзида очилади. Бобур мирзо 
шахсининг фожелиги ва айни пайтда 
улуғворлиги ҳам аксарият шу суҳбат-
лар фонида намоён бўлади.

“Бобур образининг лиро-эпик ва эпик 
талқини” монографиясида қайд этилга-
нидек, беш асрдан зиёд вақт ўтибдики, 
маърифатли дунё Бобур мирзони бир 
зум бўлса ҳам унутгани йўқ, аксинча, 
уни билиб, ўрганиб, англаб, каломидан 
камол топиб, маънавият пиллапояла-
ридан юқорилаб бормоқда.

Тўлқин ЭШБЕК,
Мирзо Улуғбек номидаги 

Ўзбекистон Миллий университети
журналистика ва ўзбек филологияси  

факультети доценти, филология 
фанлари номзоди.

“СЎЗ ҚАТТИҒИ ЭЛ КЎНГЛИНИ ОЗОР АЙЛАР”“СЎЗ ҚАТТИҒИ ЭЛ КЎНГЛИНИ ОЗОР АЙЛАР”

ТАДҚИҚОТ

ЗАМОНАВИЙ АДАБИЁТДА 

ÁÎÁÓÐ ÑÈÉÌÎÑÈÁÎÁÓÐ ÑÈÉÌÎÑÈ

Холбой ИБРАИМОВ,
Қори Ниёзий номидаги 

Тарбия педагогикаси 
миллий институти директори, 
педагогика фанлари доктори, 

академик.

Китоб — бебаҳо бойлик. Кутубхоналар — 
туганмас хазина. Фойдаланганингиз сари 
қиммати ошса ошадики, асло камаймайди.

Алишер Навоий номидаги Ўзбекистон 
Миллий кутубхонасининг қўлёзмалар, ноёб 
ва алоҳида қийматга эга нашрлар фондида 
сақланиб келинаётган XIII-XIX асрларда яра-
тилган нодир қўлёзмалар, китоблар, аль-
бомлар, энциклопедиялар, луғатлар ҳам шу-
нақа. Улар нафақат маҳаллий, балки Мар-
казий Осиё мутахассислари томонидан бой 
фондлардан бири эканлиги эътироф этил-
ган. Шу билан бир қаторда, фондда сақла-
наётган илк чоп этилган газета ва журналлар 
тадқиқотчилар томонидан қизиқиб ўргани-
ладиган манбалардан бири ҳисобланади. 
Маҳмудхўжа Беҳбудий, Абдулла Қодирий, 
Авлоний, Фитрат, Чўлпоннинг ҳаётлик давр-
ларида нашр қилинган асарлари улар меро-
сини ўрганишда катта аҳамиятга эга.

Туркистон маърифатпарварларининг отаси 
Маҳмудхўжа Беҳбудий миллатнинг кўзини оч-
моқ, уни асрий қуллик кишанларидан озод этмоқ 
йўлида “Самарқанд” газетасини, “Ойина” журна-
лини нашр қилган. Уларда эълон қилинган мақо-
лалари орқали Туркистон мусулмонларини дунё 
аҳли аъмолидан огоҳ этди, тараққиёт ва озод-
ликнинг ёрқин йўлларини кўрсатиб берди. Тур-
кистон маърифатпарварлари орасида биринчи 
бўлиб ўзбек тилида “Падаркуш” номли драма 
яратди ва ўзбек драматургиясининг пойдево-
рини қўйди. Ўша давр мактаблари орасида ян-
гилик саналиб, кўпчиликнинг эътиборини қозон-
ган усули жадид мактабларининг биринчи наза-
риётчи ва амалиётчиларидан бўлди.

Миллий кутубхонада сақланаётган “Туркис-
тон вилоятининг газети”нинг 1908 йилги 22 июнь 
сонида Беҳбудий имзоси билан “Об открытии 
мусульманской библиотеки-читальни — муто-
лаахона” деган мақола босилган. “Самарқандда 
умумий мутолаахона — библиотека, читальний 
очмоқ учун ўн икки нафар муҳтарам кишилар 
ила бирга 27 бобдан иборат бир дастур, устаф 
тузиб, жаноб баланд даражалик Самарқанд гу-
бернаторига топшуруб эдукки, иншоолло, қонун-
нома жамияти мустаҳкам бўлди”, деб ёзади Беҳ-
будий.

Шундай қилиб, Самарқандда очилган би-
ринчи мусулмон кутубхонаси катта бир шижоат, 
завқ-шавқ билан ишлай бошлайди. Зиёхонанинг 
китоб фонди ўзига яраша бойиб боради. Даст-
лаб бой ва савдогарлар бу жойга Қуръони карим 
ва бошқа диний китоблардан совға қилади. Ку-
тубхонага меҳри тушиб қолган Самарқанднинг 
бой-савдогарлари иона ва хайриялар қила бош-
лади. Беҳбудий имзоси билан бундай саховат-
пеша ва маърифатпарвар кишиларнинг узун-
дан-узоқ рўйхати берилиб, олқишлар билан ёзиб 
борилди. 1908 йилнинг охирларига келиб, кутуб-
хона ишлари яхши изга тушиб кетади. Буни биз 
“Туркистон вилоятининг газети”нинг 1909 йил, 15 
январда “Самарқанд китобхона ва мутолаахо-
наи исломиясининг 1908-чи йил ҳисобномаси” 
сарлавҳали Беҳбудий мақоласи орқали била-
миз.

Ўзбекистон Миллий кутубхонаси фондида 
сақланиб келинаётган бой маданий ва маъри-

фий мерос билан ёшларимизни, мутахассис-
ларни, профессор-ўқитувчиларни яқиндан та-
ништириш, уларга мазкур ресурслардан тадқи-
қот объекти сифатида фойдаланишларига кенг 
имкониятлар яратиб берилган. Маҳмудхўжа 
Беҳбудий муҳаррирлигида чоп этилган “Самар-
қанд” газетаси, “Ойина” журнали, Беҳбудийнинг 
маърифий, таълим-тарбияга оид, мусулмон-
ларни маданий ва замонавий билим олишга ун-
довчи мақолалари бугунги кунда ҳам ўз аҳамия-
тини йўқотмаган. Туркистон жадидларининг раҳ-
намоси Маҳмудхўжа Беҳбудий ҳазратлари асос 
солган ва муҳаррирлик қилган биринчи миллий, 
ҳафталик, суратли журнал — “Ойина” фонди-
мизда сақланаётган нодир нашрлардан бири-
дир. Бу журнал ўлка халқларининг фикрий уй-
ғонишига катта ҳисса қўшди. Туркистон ва Бухо-
родан ташқари, Зиё Саиднинг кўрсатишича, бу 
журнал “Кавказ, Татаристон, Эрон, Афғонистон, 
Ҳиндистон ва Туркияга тарқалар эди”.

Журналнинг биринчи сони 1913 йилнинг 20 
августида дунё юзини кўрган (ҳижрий йил ҳи-
собида 1331 йилнинг 1 шавволи). Б.Газаров ва 
К.Слиянов литографиясида босилган. Жами 68 
та сон чиққан. Охирги сони 1915 йилнинг 15 ию-
нида чоп қилинган. Унинг илк сонидан жой ол-
ган Беҳбудийнинг “Туркистон” сарлавҳали мақо-
ласида ўлканинг географик, маъмурий тавсифи 
берилган. Аҳолиси, вилоятлари, уезд ва сан-
жоқлари ҳақида ёзилган. Унинг “Шердор мадра-
саси” сарлавҳали мақоласи эса Шердор мадра-
сасининг юзага келиш тарихи, бинонинг тархи 
ва архитектура жиҳатидан ўзига хосликлари 
ҳақида маълумот беради. “Икки эмас, тўрт тил 
лозим” деган машҳур мақоласида Маҳмудхўжа 
Беҳбудий туркистонликлар ижтимоий турмуш 
шароитларига кўра, тўрт тилни билишлари ло-
зимлигини далиллар билан исботлаган. Шунинг-
дек, Васфийнинг “Танбеҳ ва баёни воқеъ” деган 

мадраса ва мударрислар тўғрисидаги; Миллий-
нинг “Илтижо” деган миллат аҳволи ҳақидаги 
шеърлари; Фахриддин Рожийнинг “Оина чист?” 
— “Ойина” журналига тавсифий баёни ҳамда 
шеъри ўқувчиларда қизиқиш уйғотган. Саҳоба-
лар касб ва тижоратга қандай муносабатда бў-
лишгани ҳақидаги мақола, Усмонли доктор Ба-
сим Умар пошонинг “Тутун” номли асаридан қис-
қартириб берилган “Тутун ёинки тамоку” деган 
парча, банкдан майда қарз олиш тартиби ва оқи-
батлари тўғрисидаги Маҳмудхўжанинг “Майда 
қарз” (Мелкий кредит) каби ижтимоий, иқтисо-
дий, фанний, жуғрофий, адабий материаллар 
журналнинг қизиқарлилигини оширган.

“Ойина” журнали маърифат ва маданият тар-
қатишда жуда катта хизмат қилди. Унда миллат 
ва унинг ҳақ-ҳуқуқи, тарихи ва тил-адабиёт ма-
салалари, дунё аҳволига доир қизиқарли мақо-
лалар, баҳслар бериб борилган. Айниқса, тил 
масаласи муҳаррирнинг ҳамиша диққат марка-
зида турди. Беҳбудий миллатнинг тараққийси 
учун бир неча тил билиш шарт деб ҳисобларди.

Беҳбудий адабий танқидга катта эътибор 
берди. Навоийдан кейинги бир неча асрлик су-
кунатдан сўнг бу соҳанинг хусусиятларини таъ-
кидлаб, адабиётда тенгҳуқуқлилик масаласини 
ўртага қўйди. Журналнинг 1914 йил №27-сонида 
“Танқид сараламоқдур” деб номланган мақоласи 
чоп этилган.

Адибнинг барча тарихий-илмий мавзудаги 
мақолалари ўтмишга камоли эҳтиром ва эъти-
қод билан ёзилгани боисидан Учинчи Ренес-
санснинг маданий пойдевори тикланаётган бу-
гунги кун учун жуда зарурдир.

Умида ТЕШАБОЕВА,
Алишер Навоий номидаги

Ўзбекистон Миллий 
кутубхонаси директори.

ТУГАНМАС ХАЗИНА
АВВАЛИ АЧЧИҚТОШ

ТАҚДИМОТ

Маҳмудхўжа Беҳбудий  нашр қилган “Ойина” журнали ва “Самарқанд” газетаси.

Бугунги глобаллашув замонида тезкор 
ва аниқ ахборотларни халқимизга тўғри 
етказиш, маълум воқеликка нисбатан 
таҳлилий ва танқидий ёндашиш, халқ 
манфаатларини ҳимоя қилиш ва давлат 
билан жамият ўртасида кўприк бўлишдек 
масъулиятли вазифани бажараётган 
журналистика соҳаси вакилларининг 
масъулияти жуда катта.

Ўз навбатида ана шундай масъулият ва 
заҳмат билан битиладиган журналистик 
материаллар, айтайлик, турли нашрларда 
эълон қилингач, улар нашрларнинг 
сарғайган саҳифаларида қолиб 
кетмаслиги, доимий ўқилиши, айниқса, 
бўлажак ижодкорлар учун маҳорат 
манбаси сифатида хизмат қилиши жуда 
муҳим масала. Шу ўринда айнан ана 
шу мақсадда Ўзбекистон Журналистлар 
уюшмаси томонидан “Oltin qalamli 
jurnalistlar” номли китобнинг нашр 
этилиши катта воқеа бўлди.

Ушбу китобдан журналистиканинг турли 
жанрларида битилган энг сара материаллар 
ўрин олганлигини алоҳида таъкидлаш жоиз. 
Чунки бугунги кунда очерк, эссе, фельетон, 
суҳбат ва лавҳалар ёхуд “журналистик суриш-
тирув” рукнидаги долзарб мақолаларни ҳар 
куни ҳам матбуот нашрларида учратмаслиги-
миз мумкин. 

Хулласи калом, жорий йилнинг 11 февраль 
куни Ўзбекистон Миллий матбуот марказида 
ана шу китобнинг тақдимоти бўлиб ўтди.

Айтиш жоизки, ушбу китоб давлатимиз раҳ-
барининг 2022 йил 27 июндаги “Оммавий ах-
борот воситаларини қўллаб-қувватлаш ва жур-
налистика соҳасини ривожлантириш чора-тад-
бирлари тўғрисида”ги қарорида белгиланган 
вазифалар ижроси доирасида минг нусхада 
чоп этилди. 

Мазкур китобда нафақат пойтахтда яшаб 
ижод қилаётган, балки узоқ йиллардан буён 
юртимизнинг турли ҳудудларида журналис-
тика соҳасида фаолият олиб бораётган 50 на-
фарга яқин маҳоратли журналистларнинг энг 
сара публицистик материаллари жамланди. 

Тақдимотда медиа соҳа вакиллари, омма-
вий ахборот воситалари раҳбар-ходимлари, 
фотожурналистлар, жамоатчилик вакиллари 
ва талаба-ёшлар иштирок этди.

“Oltin qalamli jurnalistlar” китобида таниқли 
адиб Хуршид Дўстмуҳаммаднинг “Уч фараз”, 
устоз журналистлар Ўткир Раҳматнинг “Бир-

лаштирувчи куч”, Карим Баҳриевнинг “Мен 
нега Шавкат Мирзиёевга овоз бераман?” деб 
номланган публицистик мақолалари, бундан 
ташқари, Аҳмаджон Мелибоевнинг “Биринчи 
сабоқ”, Фармон Тошевнинг “Шамси Назаров 
ким бўлган эди?”, Маматқул Ҳазратқуловнинг 
“Бокудан Бокуга” деб аталган очерклари, Абду-
саид Кўчимов, Сафар Остонов, Қулман Очил, 
Аҳрор Аҳмедов, Эшқобил Шукур, Ҳусан Эр-
матов қаламига мансуб эсселар, Муҳаммад-
жон Обидов, Исмат Хушев, Ҳалим Саид син-
гари элимиз яхши биладиган ижодкорларнинг 
журналистик суриштирув йўналишидаги мақо-
лалари ўрин олган. Ушбу салмоқли тўпламдан 
Одил Ёқубов, Эркин Аъзам, Анвар Жўрабоев, 
Анвар Абдувалиев, Норқобил Жалил, Нурил-
лоҳ Остон каби адибларнинг энг ўқишли суҳ-
бат, памфлет ва лавҳалари ҳам жой олган.

Фотожурналистика бўйича тажрибали фото-
мухбирлар – Абдуғани  Жума, Алимурод Мада-
минов, Ҳусниддин Ато  ва бошқаларнинг  турли 
ракурслардан олинган 70 га яқин суратлари 
ҳам жой олганлиги эътиборли. 

Китоб тақдимотини Ўзбекистон Журналист-
лар уюшмаси раиси вазифасини бажарувчи 
Холмурод Салимов олиб борди. Тақдимотда 
бир қанча устоз журналистлар сўзга чиқди.

Салим ДОНИЁРОВ — “Янги Ўзбекистон” 
ва “Правда Востока” газеталари бош 
муҳаррири:

— Ушбу китоб тақдимоти журналистика-
миз фаолиятида алоҳида ўрин тутадиган во-
қеа, десак, адашмаймиз. Унинг чоп этилиши 
ва тақдим этилишини ҳеч иккиланмасдан ма-
ҳорат мактабига кириш дейиш мумкин. Чунки 
ундан ўрин олган мақолалар, очерк ва эссе-

лар, умуман ҳар бир материал, айниқса, ёш-
лар учун катта маҳорат дарси бўлишига шубҳа 
йўқ. Китобни кенгроқ тарғиб қилиш ва уни кўп-
роқ одамларнинг мутолаа қилишига кўмакла-
шиш мақсадида электрон шакли ҳам ҳавола 
этилса, яхши бўлар эди.

Ҳусан ЭРМАТОВ — “Ishonch” ва 
“Ishonch-Доверие” газеталари 
бош муҳаррири, сенатор:

— Ушбу китоб бугунги кунда босма нашр 
журналистикаси учун ойна вазифасини бажа-
ради. Ҳозирги пайтда оммавий ахборот воси-
талари саҳифаларида, хусусан, босма нашр-
ларда чоп этилаётган мақолаларга нисбатан 
кўпинча турли эътирозлар билдирилмоқда. 
Аслида ҳам газеталаримизда бир пайтларда-
гидек ўткир фельетонлар, очерклар, “журна-
листик суриштирув”лар камайиб кетган. Аммо 
журналистиканинг барча жанрларида ўзига хос 
мактаблар яратиб кетган устозларимиз бор. 
Уларнинг асарларидан ҳам намуналар китоб-
нинг кейинги нашрларида ўрин олиши керак. 
Қолаверса, бу китобни нафақат журналистика 
соҳасига дахлдор инсонлар, балки турли касб 
эгалари, зиёлилар ўқиши керак.

Хуршид ДЎСТМУҲАММАД — ёзувчи, 
Ўзбекистон Республикасида хизмат 
кўрсатган маданият ходими:

— Қаердаки журналистика борасида энг од-

дий гап айтилса ҳам, мақсад битта бўлиши ке-
рак: бу — журналистиканинг обрўсини, қад-
рини кўтариш. Ушбу “Oltin qalamli jurnalistlar” 

китобидан кутганимиз ҳам журналистиканинг 
нуфузини, аҳамиятини янада оширишга қара-
тилган ишлардан бири, десак бўлади. Китоб 
мундарижасини кўрган одам: “Ие, шунча жур-
налистларимиз, қалами олтин фидойиларимиз 
бор экан-ку!” дейиши шубҳасиз. Ана шу жиҳат-
дан мазкур китобни ҳеч иккиланмай “дунёда 
ягона тўплам!” дейиш мумкин. Унга ўзимнинг 
ҳам мақолам киритилган. Устозларда бир гап 
бор: “Газетада мақоланг чиқдими, икки марта 
ўқи” деган. Ҳозиргилар ўқийдими, йўқми, мен 
ўқиб жуда хурсанд бўлдим. Мақолалар ким-
гадир далда, туртки бўлармикин, фикрлашга, 
ўйлашга ундармикин деб ўйлаб қолдим. Мен 
Уюшма фаолиятига омад тилайман. Олтин қа-
ламли журналистлар кўпаяверсин! Бу китоб 
жавонларда қолиб кетмасин.

Тадбир давомида Журналистлар уюшмаси 
аъзолигига қабул қилинган бир қатор ижодкор-
ларга журналистлар уюшмасининг аъзолик гу-
воҳномалари топширилди. Тадбир сўнгида эса 
иштирокчиларга “Oltin qalamli jurnalistlar” ки-
тоби улашилди.

Дарвоқе, Ўзбекистон Журналистлар уюш-
маси томонидан ушбу хайрли лойиҳа асосида 
ҳар йили “Oltin qalamli jurnalistlar” сериясида 
ана шундай китоблар нашр этилиши маълум 
қилинди.

Гулнора ШЕРМАТОВА

МАҲОРАТ МАКТАБИГА КИРИШ

PR (пиар) — хорижий икки сўзнинг қисқар-
тирилган (бош ҳарфларидан олинган) шакли 
бўлиб, “Public Relations” — жамоатчилик би-
лан алоқа деган маънони англатар экан. Лекин 
бизда...

Идорага янги раҳбар келди. Мажлис ўтказди. Фа-
қат ўзи гапирди, бошқаларга оғиз очирмади. Тушлик 
вақти ўтди, лекин ҳеч кимни йиғиндан чиқишга қўй-
мади. Янги раҳбар “маҳорат дарси”ни ҳадеганда ту-
гатай демасди. Аммо кимдир бу ёқда идора иши қо-
либ кетаётганини юрак ютиб айта олмасди. Ниҳоят, 
раҳбар ўз “амри маъруфи”ни тугатар экан:

— Ҳеч ким идорадан чиқмайди. Тушликни кечки 
овқатланишга қўшиб, бир йўла уйларингда қиласиз-
лар, — деди.

Кейин маънавият ва ахборот ишларига масъул 
ходимни чақирди.

— Нега телевидениени чақирмадингиз?!
— Оддий мажлис бўлса...
— Маҳмаданалик қилманг, менданам ақллими-

сиз?
— Йўғ-э, унақа демадим...
— Ундан кейин, нега блогерлар ҳам йўқ?.. Лапа-

шангсиз! Шу пайтгача қандай ишлаб келгансиз, ҳай-
ронман. Ишда қолиш-қолмаслигингизни ўйлаб кў-
ришим керак, — ҳар сўзидан ўқ отиб, ўдағайларди 
бошлиқ.

Ходим ҳеч нима деёлмай қолади, нимаям дерди, 
раҳбар янги бўлса...

— Гап бундай: бугунги мажлис энг зўр ижтимоий 
тармоқларда чиқсин! Расмга олиб турувдингиз, ҳа, 
расмлар кўпроқ бўлсин. Ҳамма тасвирларда би-
ринчи планда мен бўлишим шарт. Кўп узун гап ке-
ракмас, лекин сарлавҳада исм-шарифим, обяза-
тельно, кўрсатилсин! Давайте, действуйте!..

Ходим ўзи таниган блогерларга қўнғироқ қилади. 
Оҳҳо, уларнинг-да димоқлари булутларни искайди!..

— Мушук текинга офтобга чиқмайди. Бошлиғин-
гизга айтинг, биз билан йиллик шартнома тузсин. 
Блогерларнинг “подписчик”лари сонига қараб тўлов 
қиласиз, — шарт қўяди кетмони учган блогер.

— Хўп... Сиз қанча сўрайсиз?
— Қирқ “лимон”, камайтириш йўқ...
...Иш одатдагидан, яъни қонунда белгиланган иш 

вақтидан анча кеч тугайди: ходимлар борлиқ зимис-
тонга қоришган паллада идорани тарк этишади.

Энди тасаввур қилиб кўринг:
Илгари саккиз соатлик ишдан кейин доимо уйда 

бўлган, бугун эса болалари ухлаб қолган паллада 
остонада пайдо бўлган аёл эридан калтак ейди. Ов-
қат қилинмаган, хоналар йиғиштирилмаган.

— Эртагаёқ ишдан бўшайсан! — қичқиради эр 
пиёлани деворга отиб синдираркан...

Хўп, бу тасаввур дейлик. Лекин кимдир бола-
сини, набирасини боғчадан олиши керак бўлган 
одатдаги вақт ўтиб кетди... Болажонлар кутиб қол-
ганини ўйлаб, қулоғига гап кирадими, асаблари бу-
зилмайдими?

Ҳақиқат — аччиқ. Юқорида тилга олинган воқеа 
бугунги пиарбозликнинг қиёфасини ифода этиб ту-
рибди. Афсуски, бундайлар йўқ эмас. Ҳар қалай, 
курсига ўтирган айрим раҳбар ходимлар мана шун-
дай таассурот қолдираётгани бор гап.

Тарғибот-ташвиқот ишларининг асл моҳиятини 
тушуниб етмаётган, пиар деганда тизимда амалга 
оширилаётган муҳим ишлар эмас, аксинча, ўзим кў-
ринишим керак, деган тушунча миясига сингиб қол-
ган ташкилот раҳбарлари кўпайган. Энг ачинарлиси, 
уларнинг хатти-ҳаракатини баҳоловчи, ўрни кел-
ганда, тўғри-нотўғри ёндашувига муносабат билди-
рувчиларнинг йўқлиги.

Ҳа, биз хўжакўрсинга ишлаяпмиз. Яъни фойдали 
иш қилмасак ҳам, юқорида турган хўжайинга яхши 
кўринайлик қабилида. Шунда ривожланиш бўла-
дими?

Аслида, раҳбарлар кундалик қилиб юрган ишини 
эмас, ўзига хос ёндашувларни, бошқаларга ибрат 
ёки ўрнак бўла оладиган ишларни пиар қилиши мақ-
садга мувофиқ бўлар эди. Деҳқонча айтганда, уй су-
пуриш, нон ёпиш, сигир соғиш-у кир ювиш бир аёл-
нинг кундалик иши бўлгани каби, раҳбарнинг ходим-
лар билан мажлис ўтказиши, жойларга чиқиб, қўл 
остидагиларнинг ишини кўздан кечириши ҳам унинг 
доимий иши, вазифаси ҳисобланади. Бу иши билан 
Америка кашф этаётгани йўқ. Бунинг учун у давлат-
дан ойлик олади, ҳамма қатори оила тебратади.

Ахир, арзийдими-арзимайдими, ҳар ишга шун-
дай ёндашадиган бўлсак, вазифамиз ва бурчимиз 
бўлган юмушларни кўз-кўз қиладиган бўлсак, дав-
латга, халққа миннат бўлиб қолмайдими?

Қанийди, бу раҳбарлар, аввало, ўзларининг маъ-
навиятини ошириш ҳақида ўйласа! (Афсуски, маъ-
навият аслиятида (қонида) бўлса бўлади, бўлмаса 
— йўқ...) Китоб ўқиш ҳақида кўп гапирамиз, лекин 
қандай китобни уқиш ҳақида эмас... Айрим раҳбар-
лар саргузашт, детектив асарларни ўқиб мақтаниб 
юрибди. Бошқасига ақли етмаса, нима қилсин?

Жамиятга маънавиятли раҳбарлар сув ва ҳаво 
каби зарур. Улар бошқараётган жамоалар жамият, 
мамлакат тараққиётини белгилайди-ку.

Яқинда устоз журналистлардан бири нуфузли 
тизим фаолияти республика нашрида ёритилга-
нини ва ҳеч бир тамасиз газетани ўзи бошқармага 
етказганини, кейинги гал иш билан борса, ўша га-
зета котиба столи устида ўқилмай ётганини кўрга-
нини алам билан сўзлади.

Бир пайтлар шу раҳбарларнинг юқори органи 
фалон газетани ёки журнални ўқидингми, деб сўра-
ган бўлса, бугун бу саволни бироз бошқачароқ бе-
раяпти: “Ижтимоий тармоқдаги фалон каналга кў-
зингиз тушмадими?”

Мана шунинг учун ҳам раҳбарлар ижтимоий тар-
моқда кўпроқ кўринишга ҳаракат қилишади, бу учун 
маблағни аяшмайди. Лекин, айтайлик, “Жаҳон ада-
биёти”, “Шарқ юлдузи” ёки “Тафаккур” журналига 
обуна бўлинг, десангиз, “маблағ йўқ” деб жаврашга 
тушади...

Интернет ҳаётимизнинг ажралмас қисмига ай-
лангани рост. Лекин саводсизлик урчиб ётган, ўр-
гимчак тўри бўлган интернет китоб ва матбуотнинг 
ўрнини боса олмаслиги кундай равшан-ку!

Раҳбарлар пиарга эмас, маънавиятга ошно бў-
лиши керак. Бу муаммога ечим топадиган вақт кел-
мадимикан?

Ҳамзабек ТУРДИЕВ, 
журналист.

ПИАР               ВАСВАСАСИ

ЭССЕ ХОРИЖ

Унинг туғилиши таҳликали дамларга тўғри 
келганди. Соҳибқирон Амир Темур жану-
би-ғарбий Осиё мамлакатларида эмин-омон-
лик ва халоскорлик юришларини давом этти-
риб, Мордин қалъасининг фатҳида тўхтади. 
Буюк ипак йўлидаги шаҳар ва қалъаси савдо 
карвонлари йўналишида муҳим нуқталар-
дан ҳисобланиб, унда ўрнашиб олган тўдалар 
йўловчиларга катта ташвиш орттирардилар. 
Қалъа муҳофазаси ҳам пухта ташкил қилин-
ган бўлиб, қарийб уч ойдан бери дарвозала-
рини зафарнишон Самарқанд қўшинига оч-
май, мустаҳкам қаршилик қиларди.

Ниҳоят, жами кучлар сафарбар қилиниб, 
ҳал қилувчи юришга киришилди. Еру осмонни 
ларзага келтирган зарбага дош бера олмай 
алалоқибат қалъа таслим бўлди. Соҳибқи-
рон ортиқ ғазабланган, бу жанг шафқатсиз 
бўлиши кутилаётганди. Аммо фалакнинг 
шафқат буржи заминга юз бурган эканми, ва-
зият бутунлай ўзгариб кетди.

Султония шаҳридан хушхабар келтирганди 
(Соҳибқироннинг муваққат ўрдуси сафар асно-
сида шу шаҳарда танда қўйганди). Толеи баланд 
амирзода Шоҳрух Мирзога Яратган тўнғич фар-
занд ато этган — ўғил билан сийлаган эди. Бу ха-
бар ҳазратнинг қаҳр билан тўлган қалбига шун-
дай меҳр улашдики, борлиқни зеру забар қилиб 
ташлайдиган куч дунёни яшнатадиган қувватга 
айланди.

Соҳибқирон янги зурриётнинг дунёга келгани 
хабаридан бағоят шодланди, шу кайфиятининг 
суюнчиси сифатида қалъа мудофаачиларини 
кечирди, жами асирларни озод қилди. Соҳибқи-
роннинг қалби қандайдир илоҳий нурдан му-
наввар тортган, мурғак жон тимсолида ер юзига 
янги бир илтифот мушарраф бўлганини сезганди 
гўё. Қувончини дилбандга исм танлашда ҳам на-
моён этди, шуури билан ўтган сару сомон кунла-
рини ёдига олди, яқинларини эслади. Қовоқлари 
тўлишиб, мижжаларига ёш қалқди ва тўпланган 
ашроф  га тантана билан:

— Набирамизнинг исми Муҳаммад Тарағай 
бўлади, — деб эълон қилди. Таомил бўйича, зур-
риётларга Соҳибқироннинг ўзи исм қўйишига 
одатланган аҳли ҳашам ва аҳли ҳарам бу қарор-
дан тўлғаниб кетди. Ҳазрат улуғ марҳамат кўрсат-
ган, болажонга отасининг исмини нисор этган эди.

Ҳа, мўътабар бобонинг илтифоти бежиз бўлма-
ганини келар йиллар тасдиқлади. Ўша лаҳзалар 
инсон қавмининг толеи кулган, демак, қуёш кулган 
кун эди — ҳижрий 796 йил жумадул-аввал ойининг 
19-куни (милодий 1394 йил 22 март)да бўлажак 
қомусий олим, фан тарихидаги ўн йирик аллома-
нинг бири, қирқ йил салтанатни бошқарган ҳукм-
дор, Темурийлар сулоласининг ифтихори Муҳам-
мад Тарағай — Мирзо Улуғбек туғилган эди.

Кейинчалик ҳам Соҳибқирон бу набирасига 
алоҳида муносабатда бўлди. Аввало, унинг тарби-
ясига жиддий эътибор қаратди, гўдакни саройда 
мавқеи энг баланд малика — Сароймулкхоним 
ихтиёрига берди, баҳодир Шоҳмаликни эса ота-
беги (бек-атка) этиб тайинлади. Сафарлари ас-
носида қадами етган жойлардан ноёб китобларни 
махсус саралаб, Улуғбек учун пойтахтга жўнатиб 
турди. Шаҳзода эсини танигач, юртдаги муқаддас 
қадамжоларни, муборак обидаларни бир-бир кўр-
сатди, Мароғада жойлашган Розий, Носириддин 
Тусий сингари, Элхонийлар давридаги энг йирик 
расадхоналарга ташриф ёш Улуғбекда ўзгача та-
ассурот уйғотган бўлса керак, вояга етгач, асосий 
фаолиятини осмон илмига бағишлади.

Мирзо Улуғбекнинг шарафли умри шу тахлит 
йўналиш олди. У, бир сўз билан айтганда, бобоси-
нинг умиди, келажакка йўлчироғи эди...

Албатта, бу фахрли аждодимиз ҳақида турли 
жанрларда кўп битиклар ёзилган, фильмлар 
ишланган, саҳна асарлари қўйилган, ранг-та-
свир намуналари яратилган, мусиқа асарлари 
басталанган ва бошқа санъат турларида унинг 
мадҳи васф этилган. Неча асрдирки, Улуғбек-
нинг шуҳрати маърифат аҳлини лол қолдириб 
келмоқда, иншооллоҳ, бу ҳол инсоният тамад-
дуни бўйи шараф билан давом этгусидир. Биз бу 
ўринда ана шу машҳур инсон ҳаёти ва фаолияти 
билан боғлиқ, нисбатан кам эътибор қаратилган 
нуқталарга диққатни тортишни мақсад қилдик.

Шуниси борки, яна бир бора таъкидлаш ноўрин 
бўлмас, Мирзо Улуғбек — Муҳаммад Тарағай бу-
гунги кунда кўпроқ жамоатчиликнинг эътиборида 
бўлган Иккинчи Ренессанс деб юритилаётган та-
маддунга пойдевор қўйган Соҳибқирон Амир Те-
мурнинг тиззасида ўтирғизиб, эркалатиб улғай-
тирган набираси эди. Турмуш тарзимиздаги бу 
оддий ҳолатни (негаки, бобо дегани борки, наби-
расини тиззасига ўтирғизиб эркалайди-да, яна 
“Ҳуййо-оббо” — эркаклар алласини айтади!) атай-
лаб бўрттиришимизнинг боиси, ҳамма бобо ҳам 
Соҳибқирон эмас, Соҳибқирон бўлганда ҳам би-
рон Соҳибқироннинг набираси шон-шавкатда 
Улуғбекдек юксакликка кўтарила олмаган. Шу 
жиҳати билан мазкур бобо-набира мўъжизаси та-
крорланмасдир.

Бу давр инсоният учун нимаси билан қадрли, 
улар инсоният тамаддунига нима берди, деган са-
воллар қўйилса, ана шу икки зотни эслаш кифоя. 
Яна бир нодир жиҳат шундан иборатки, даҳолар-
нинг бири (Мирзо Улуғбек) бевосита буюк давлат 
арбоби Амир Темурнинг тўғридан-тўғри зурриёти 
— набираси. Ҳамма бойлар, ҳукмдорлар авлоди-
нинг машҳур бўлишини истайди, бироқ ҳаммага 
ҳам бу бахт насиб этмайди. Олмос қиррали ис-

теъдод ва фаолият соҳиби Соҳибқирон Амир Те-
мурга бундай толе ҳам насиб этганди!

Тарихдан маълумки, аллома ва ҳукмдор Мирзо 
Улуғбекнинг ҳаёти зиддиятлар ичида ўтган. Бу 
ҳол, аввало, унинг ҳаёт тарзи, у танлаган йўл-
нинг маҳсули эди. Яъни олим сифатида у эркин-
лик тарафдори эди, чунки тафаккур қанча эркин 
бўлса, илмда ва тахайюлда шунча кенг қамровни 
забт этади. Одми тасаввур оламидан ташқарига 
чиқмай, юксакка кўтарилмай, нарсаларнинг моҳи-
ятини тўла ва теран англаш мумкин эмас. Фан-
нинг табиати ижодкорликни талаб қилади, ижод-
нинг бош шарти эса — эркинликдир. Шунингдек, 
ўзи эркин бўлмаган одамнинг тафаккури ҳам эр-
кин бўла олмайди.

Ҳукмдорлик эса қарор топган ақидаларга амал 
қилишни, босиқ-вазмин яшаш тарзини тақозо қи-
ларди. Гўё бир томон олов, иккинчи тараф эса сув 
эдики, бу қарама-қарши ўзанда оқиш осон эмас 
эди. Бундай ҳол эса мутаассиб зотларга, ақидапа-
раст сарой амалдорларига ёқмаганлиги бор гап. 
Бу ҳол ҳатто катта-катта фитналарга олиб борган.

Улуғбекнинг фарзандлари ҳам “отасининг пе-
шонасини терлатиб” қўйгани, яъни тинчитиб қўй-
гани йўқ. Катта ўғил Абдуллатиф гарчи истеъ-
додли бўлса-да, иззатталаб бўлиб вояга етди, 
ҳатто баъзи соҳаларда ўзини отасидан устун 
қўярди. Вояга етгач, бувиси Гавҳаршодбегимнинг 
муносабатлари туфайли аламзадалик кайфи-
ятини орттирди. Кичик ўғил Абдулазиз эса эрка, 
тантиқ, маишатга ўч бўлиб ўсди.

Хуллас, бундай зиддиятлар йиллар ўтган сайин 
кучайиб ва чуқурлашиб борди. Жонли ҳаёт эса бу 
гулханга мой қуйиб турарди: турли кайфиятдаги 
ташқи кучлар таъсирида муносабатлар кескин-
лашиб бораверди. Гарчи Мирзо Улуғбек 40 йил 
муттасил подшолик қилган бўлса-да, умри да-
вомида бетимсол илмий салоҳиятини ҳукмрон-
ликда, яъни давлатни бошқаришда тўла-тўкис на-
мойиш эта олмади, офтобдек чароғон ақл шами 
сарой зулмати қуршовида хира тортиб, тафаккур 
ва истеъдод ҳокимият хуружлари қаршисида чо-
расиз қолди, яъни бир қинга икки қилич — олим ва 
подшолик сиғмади, бир қўлда икки кемани тутиб 
туриш имкони бўлмади.

Айниқса, Мирзо Улуғбек умрининг охирларида 
ихтилофлар жуда кескинлашиб кетди. Подшоҳни 
пойтахт Самарқандга киритишмайди (шаҳар 
ҳукмдор ўғли Абдуллатиф ва унинг тарафдорлари 
қўлида эди). Ҳатто Тошкент яқинидаги Шоҳрухия 
шаҳрида турган амакилар ҳам Улуғбек султонга 
илтифот кўрсатишмайди. Яна Самарқандга қай-
тиб боришади. Ниҳоят, Абдуллатифга инсоф ки-
риб, отаси ва унинг ҳамроҳи, укаси Абдулазизни 
қабул қилади. Боғимайдонда “ота ва ўғил қучоқла-
шиб кўришадилар” (Бўрибой Аҳмедов), кечқурун 
зиёфат уюштирилади.

Абдуллатиф тўрда, отасидан юқорида ўтирди, 
аммо зиёфат совуққина ўтади. Улуғбек тахтни Аб-
дуллатифга топширмоқчи, ўзи илм-маърифат би-
лан шуғулланмоқчи эканини айтади. Қолаверса, 
мусулмончилик фарзларидан ҳаж зиёратига бо-
риш мақсади борлигини маълум қилади. “Ота-
бола суҳбати шу билан тугади. Балки кўп нарса-
лар тўғрисида гурунглашишга майллари бўлган-
дир, лекин гаплари қовушмади” (Б. Аҳмедов).

Кейинчалик маълум бўладики, айни лаҳза-
ларда тақдир ҳукми ўқилган, зимдан Улуғбекни 
бартараф этиш режаси ўйланаётган эди. Гарчи 
бу мудҳиш тадбир подшо Абдуллатифга маълум 
бўлса-да, у буҳронни тўхтатиб қолишга ожиз, де-
ярли қаршилик кўрсатишга ҳам мойил эмас эди. 
Уни вақтинча тахтдан бўшатадилар, қадимги са-
рой одатларига кўра мўғуллардан Муғлуқ исмли 
кимса қўғирчоқ хон сифатида тайинланади.

Шаҳар аъёнлари иштирокида машварат чақи-
рилади, унда Улуғбек тахтдан маҳрум қилингани, 
кимнинг унга даъвоси бўлса, хонга арз қилиши 
мумкинлиги айтилади. Сулдуз уруғидан Аббос де-
ган девсифат йигит унинг отаси бегуноҳ қатл этил-
гани ва у хун талаб қилишини маълум қилади. 
Уламолар жамоаси даъвони муҳокама қилишга 
киришадилар. “Хон шаръан нима бўлса, шуни қи-
линглар, деб буюрди” (Абдураззоқ Самарқандий). 
Деярли ҳамма бир овоздан “қонга қон” одати Чин-
гизхон ясоғида борлигини таъкидлаб, Аббоснинг 

талабини қондиришга овоз беради.
Фақат қозикалон Шамсиддин Муҳаммад Ми-

скин қарши чиқиб, ислом шариатида бу ҳолат 
рад этилиши, нари борса, дийа (хун ҳақи)га тор-
тилишини маълум қилади: “Ахир подшо кимни-
дир ўлимга маҳкум этган бўлса, эл-юрт эмнияти 
ва рифоҳияти деб қилғон. Модомики шундай эр-
кан, у шариат олдида жавобгар эмасдур”. Аммо 
мажлис аҳлининг кўпчилиги фикрида қаттиқ туриб 
олади. Шуниси эътиборлики, манбаларда қайд 
этилишича, Мирзо Улуғбек машваратларида ҳам 
улар нуқул ҳукмдор тарафида бўлишар, фақат қо-
зикалон Шамсиддин Муҳаммад Мискин кўп ма-
салаларда талашиб-тортишар, подшога қарши 
чиқарди. Бу сафар ҳам ҳамма тахт эгасига қул-
луқ қилаётганди. Шундай қилиб, фатвога жами 
қозилар муҳрларини босдилар, фақат қозикалон 
бу ишни қилмади. Барибир кўпчиликнинг фикри 
устун келди ва... қатлга фатво берилди.

Ҳижрий 853 йил рамазон ойининг еттинчиси 
(милодий 1449 йил 25 октябрь) куни Улуғбек 
ҳамроҳлари билан Самарқанддан чиқди. Боғиша-
молни ортда қолдириб, илгари юрганларида бир 
кичик қўрғонда уларни тўхтатадилар ва машъум 
ҳодиса рўй беради. Бу ҳақда тарихчи Мирхонд 
“Равзат ус-сафо” китобида аниқ гувоҳ — Абдул-
латиф отасининг сафарига ҳамроҳ қилиб қўшган 
Муҳаммад Хисравнинг сўзлари билан батафсил 
маълумот қолдирган.

Ўша йилнинг 27 октябри машъум воқеа содир 
этилган сана сифатида солномаларда қора ҳарф-
лар билан ёзилди. Буюк олим Мирзо Улуғбекнинг 
қатл этилиши инсоният тарихининг энг машъум 
лаҳзаларидан бири эди. Шу дамда гўё қуёш куй-
ганди. Аслида, қуёшнинг мавжудлиги водород ва 
гелий газларининг тинимсиз ёнишидан иборат ки-
мёвий реакция. Куйиш (ёниш) қуёш учун (қуёшлик 
учун) одатдаги жараён, аммо “Обисужъ ариғининг 
бўйгинасида жойлашган кичик қалъада” (Б.Аҳме-
дов) рўй берган ҳодиса пайти, эҳтимол, қуёш юзи 
ҳам бир зум қорайгандир.

Аристолис ва Афлотун ва Битлимус ва Жолинус,
Риёзи ҳашт ва ҳикмат расад иксир ва Иқлидис.
Али Сино ва Файлақус, Арасту ва Абу Маъшар,
Бадиъи ва саноиъун сенингдек билмоди онлар.
Фалак йиллар керак сайр этса ва келтурса илкига
Менингдек шоири турки, сенингдек шоҳи донони,

деб ёзганди Улуғбекнинг замондоши шоир Сак-
кокий. Замонлар оша вақт ҳукмини рад этиб, бун-
дай таърифу тавсифлар мангу яшайверади.

Яна Мирзо Улуғбекнинг номини мангуликка 
муҳрлаган омил илмий кашфиётлари, айниқса, 
“Зижи жадиди Кўрагоний” асари бўлди. “Зиж”ни 
яратиш учун подшоҳ ва аллома бутун имкони-
ятини йўналтирди, дейиш мумкин. Умуман, ос-
мон ёриткичларининг жадвалини тузиш анъанаси 
мавжуд бўлиб, “Ердаги ҳар қандай ўзгариш олдин 
фалакда маълум бўлади” тарзидаги космогоник 
қарашнинг натижаси эди. XV асргача ер юзидаги 
расадхоналарда Клавдий Птолемей (100-170 йил-
лар, Миср) ва Кастилия қироли Альфонс Х (1221-
1284 йиллар) тузган жадваллар обсерваториялар 
учун асосий қўлланма ҳисобланарди. Шарқда ҳам 
“Зиж”лар тузилган, фақат улар Птолемей “Альма-
жиста”сидан афзал бўлмаган.

Самарқандда, Обираҳмат ариғининг бўйида 
бунёд этилган расадхонада қарийб 30 йил даво-
мида олиб борилган кузатишлар натижасида ту-
зилган Улуғбек “Зиж”и ҳар жиҳатдан мукаммал 
эди ва шу жиҳати билан тез шуҳрат қозонди. У 
форс тилида ёзилган, кўп ўтмай, араб ва турк тил-
ларига таржима қилинган. Кўп олимларнинг саъ-
й-ҳаракати билан ундан парчалар (амалий эҳтиёж 
ва зарурат нуқтаи назаридан) Европа тилларига 
ўгирилган, бундай юмуш 1638 йилдан 1917 йил-
гача давом эттирилган. Асар 1994 йилда профес-
сор Ашраф Аҳмедов томонидан рус тилига тар-
жима қилинган.

“Зиж” икки катта бўлимдан иборат бўлиб, 
“Муқаддима” ва “Асосий қисм” (4 боб)дан ташкил 
топган. Дастлаб анъанавий ҳамду наът (Аллоҳ ва 
пайғамбарлар мадҳи) ва Қуръони каримдан хос 
оятлар келтирилади. Сўнгра асарнинг ёзилиш йў-
сини, унда иштирок этган олимлар — устоз Ғиё-
сиддин Жамшид Коший, Қозизода Румий, “фар-
занди аржуманд” (Улуғбек шогирдини шундай деб 
атайди) Али Қушчи ва бошқаларннг хизмати тилга 
олиб ўтилади. Асосий қисм (1-бўлим 7 боб, 2-бў-
лим 22 боб, 3-бўлим 13 боб, шу бобда 1018 юлдуз 
ҳолати акс этган жадвал келтирилган, 4-бўлим 2 
боб) — жами 44 қисмдан тузилган бўлиб, уларда 
эралар, мучал ҳисоби, ҳандаса, математика фан-
лари, илми нужум ҳақидаги олимнинг қарашлари 
ифодаланган.

Асарнинг кўплаб қўлёзмалари ва нашрлари ер 
юзи бўйлаб тарқалган бўлса-да, тўла ҳолда бирор 
замонавий тилга таржима қилинмаган ва мукам-
мал тадқиқ этилмаган. Жумладан, унинг ўзбекча 
таржимаси ҳам тўлиқ ҳолда мукаммал амалга 
оширилмаган.

Мирзо Улуғбек ўз кашфиётлари билан Ернинг 
Қуёш атрофида айланиш даври — йил ҳисобини 
ўта аниқликда — 365 кун 6 соат 10 дақиқа 8 сония 
эканини ҳисоблаб чиққанди. Бу ҳозирги ҳисобдан 
бор-йўғи 58 сония, (бир дақиқа ҳам эмас!) фарқ 
қилади. Замонавий илм-фан Мирзо Улуғбекнинг 
хизматларидан космик парвозларни тайёрлашда 
ҳам фойдаланишган.

Илмда шундай юксак даражага эришган алло-
манинг номи мангуга қадар барҳаётдир!

Ҳаким САТТОРИЙ

ÄÀ¥ÎËÈÊ ÁÓÐÆÈ “ОЗОДЛИК РАДИОСИ” ВА                  
“АМЕРИКА ОВОЗИ” ЁПИЛАДИМИ?

“DOGE” — ҳукумат самарадорлиги департаменти раҳбари, 
америкалик миллиардер Илон Маск “Озодлик радиоси” ва “Аме-
рика овози” медиа-корпорацияларини ёпишга чақирмоқда. У бу 
ҳақдаги хабарни ўзининг “Х” (собиқ “Twitter”) ижтимоий тармо-
ғида эълон қилган.

Илон Маск ушбу 
ташкилотларга нис-
батан қуйидаги сўз-
ларни ёзиб қолдир-
ган:

“Булар — амери-
калик солиқ тўлов-
чиларнинг йилига 1 
миллиард пулини бе-
ҳуда сарфлаб, ўзи 
билан ўзи гаплашиб 
ўтирадиган радикал 
сўл телбалар. Ҳа, уларни ёпиш керак. Уларни ҳеч ким эшитмаяпти”.

Маск аввалроқ АҚШ ҳукумати “Politico”, “The New Times” газеталари 
ва “Assoсiated Press” агентликларини ҳам молиялаштиришни тўхтати-
шини айтган эди. 

ТРАМПНИНГ “ДАЪВО”ЛАРИ
“АҚШ президенти Доналд Трамп Канада армия учун етарли 

пул ажратмаётганини айтди”, деб хабар бермоқда Оқ уй мат-
буот хизмати.

АҚШ президенти 
бу мамлакат Аме-
риканинг ёрдамига 
умид қилаётгани би-
лан изоҳлади ва у 
Канадани “АҚШ ёр-
дамисиз яшашга қо-
дир бўлмаган мам-
лакат” деб атади. 

Канаданинг Аме-
рика штатига қўши-
лиши ҳақидаги гап-сўзлар Трампнинг АҚШ президентлигига киришиши-
дан аввал бошланган эди. Трамп 5 ноябрь куни бўлиб ўтган сайловдан 
сўнг, Канадага росмана таҳдид қилишни бошлаган эди.

АҚШ етакчиси Доналд Трамп ўз мамлакати билан ажойиб муноса-
батда бўлган Канада халқини яхши кўришини  таъкидлаб, қуйидаги сўз-
ларни айтган:

“Агар Канада бизнинг 51-штатимизга айланса, уларнинг солиқлари 
60 фоиздан камаяди, бизнеслар дарҳол икки баробар ўсади ва улар 
дунёдаги бошқа ҳеч қайси давлатда бўлмаган ҳарбий ҳимояга эга бў-
лади”.

ЭРДЎҒАН ИСРОИЛДАН 100 МЛРД 
ДОЛЛАР ТАЛАБ ҚИЛМОҚДА

Туркия президенти Ражаб Таййип Эрдўған Ғазодаги вайро-
нагарчиликлар учун товон сифатида Исроилдан 100 миллиард 
доллар талаб қилмоқда. Аввалроқ АҚШ президенти Доналд 
Трамп Ғазо секторини сотиб олиб, унинг устидан назорат ўр-
натиши ва кейин араб давлатлари билан бирга ҳудудни қайта 
тиклаши мумкинлигини айтган эди. 

“Ғазодаги вайро-
нагарчиликлар кў-
лами 100 миллиард 
долларга баҳолан-
моқда. Бунинг учун 
Исроил ва Нетань-
яху ҳукумати жавоб-
гардир. Исроил ҳу-
кумати, аввало, вай-
ронагарчилик учун 
тўловни амалга оши-
риши, сўнгра Ғазони 
қайта тиклаш жараё-
нини бошлаши ке-
рак”, деди Туркия президенти.

Шунингдек, Эрдўған ислом дунёси мамлакатларини Ғазо ҳудудини 
қайта тиклашга имкон  қадар ҳисса қўшишга чақирди.

ТУРКИЯДА ЦУНАМИ ХАВФИ                 
ЭЪЛОН ҚИЛИНДИ

Туркиянинг Бодрум ҳудудида, Эгей денгизида давом этаёт-
ган зилзилалар фонида эҳтимолий цунами ҳақида огоҳланти-
риш учун сирена тизими ўрнатилди. 

Маълумотларга 
кўра, Эгей денгизида 
январь ойи охири-
дан бери зилзила-
лар давом этмоқда. 
Тебраниш, айниқса, 
Грециянинг Санто-
рини оролида се-
зилган ва сўнгги бир 
ҳафта ичида оролда 
яшовчи 15 минг аҳо-
лидан 13 минги уни 
тарк этган.

Туркия фавқулодда вазиятлар ва табиий офатлар бошқармаси маъ-
лумотларига кўра, Эгей денгизидаги сейсмик фаоллик оқибатлари Тур-
киягача етиб бориши мумкин ва цунамини келтириб чиқариши, ай-
ниқса, Колумбо вулқонининг отилиш хавфи борлигини таъкидламоқда.

РОБОТЛАРГА ЮГУРИШ ЎРГАТИЛДИ
Хитойлик муҳандислар турли тепаликларда, темирйўлларда 

ва тошлоқ жойларда ҳам ҳаракатлана оладиган янги роботни 
тақдим этишди.

Ушбу робот Хи-
тойнинг “Unitree” 
компанияси  томо-
нидан ишлаб чиқил-
ган бўлиб, робот “G1 
Bionic” деб номлан-
ган. У аллақачон ҳай-
ратланарли тезликни 
қайт этган. Робот 
соатига тахминан 7,2 
километр тезликда 
масофани босиб ўта олиш қобилиятига эга.

Қизиғи шундаки, роботни бошқариш алгоритмлари инсон ҳаракатла-
рини таҳлил қилишга  асосланган. Тизимни ўргатишда турли шароит-
даги инсон ҳаракатини қайд этувчи маълумотлар базасидан фойдала-
нилган. Бироқ робот бир марта заряд қилинганда қанча вақт ишлаши 
номаълумлигича қолмоқда.

Компания келажакда роботларни турли соҳаларда қўллаш учун кенг 
изланишлар олиб бормоқда.

Интернет маълумотлари асосида тайёрланди.

Етмишинчи йиллари Мингбулоқ-
нинг Меҳнатобод қишлоғида туман 
марказий шифохонасининг асаб ка-
салликлари бўлими бўларди. “Гигант” 
жамоа хўжалиги бошқаруви собиқ 
раиси Абдусалом Ғофуров касалхо-
нани иқтисодий жиҳатдан қўллаб-қув-
ватлаб турган. Колхозлар тугатилгач, 
шифохона мададсиз қолди. Бош врач 
Ҳамидулла Эргашев турли раҳбар-
лардан ёрдам сўраб чарчади. Топган-
тутганини бинони таъмирлашга сарф-
лади. Четдан кўмак ололмади. Ерлар 
шўрхоқ бўлганлиги сабабли деворлар 
ва ҳатто пойдеворлар нураб, полнинг 
тахталари чириб, охири сақлашнинг 
иложини қилолмайдиган даражага 
келди. Орзу-мақсадлари ушалма-
ган врач Ҳамидулла Эргашев бевақт 
оламдан ўтди. Ҳолат янада оғирлаша 
бошлади.

2019 йили шифохона биноси тен-
дер савдосига қўйилди. Маҳаллий 
врач Улуғбек Мусаевнинг қўли ба-
ланд келди. Касбига садоқатли, изла-
нувчан, ташкилотчи ва ташаббускор 
врач “MED Layt” МЧЖ хусусий клини-
касини таъсис этиб, ишга астойдил ки-
ришди. “Ҳамкорбанк”дан кредит олди. 
Ўзи ҳам инвестиция киритди. Пастқам, 
кўримсиз бинолар ўрнида замонавий-
лари пайдо бўлди.

Германия ва Хитой давлатларида 
ишлаб чиқарилган тиббиёт асбоб-ан-
жомлари харид қилиб олинди. Қонни 
биохимик таҳлил қилиш кўп вақтни 
оларди. Бундай таҳлилни эндиликда 
узоқ шаҳарларга бормасдан, шу ер-
нинг ўзида қилиш мумкин. Замонавий 
жиҳозлар келтирилгач, тиббий хизмат 
сифати ва самарадорлиги ортди. Ҳо-
зир бу шифо масканида кўп йиллик 
тажрибага эга Манзура Мадярова, 
Нилуфар Юлдашева, Раънохон Тур-
диева, Муқаддас Имомова, Дилдора 
Собирова, Юрсиной Саидова каби 
шифокорлар бутун меҳрини бахшида 
этган ҳолда ишлашмоқда.

— Врач Эгамберди Тўйлибоевнинг 
қўллари дард кўрмасин, — деди Ян-
гиқўрғон туманидан келган бемор Аб-
дурашид Раимов. — Палатага қандай 
ҳолатда ётқизишганини эслолмайди-
ган аҳволда келгандим. Кўриб туриб-
сиз, беш кунда оёққа турдим.

Поплик бемор Ҳамид Қодиров эса 
замонавий ускуналар ёрдамида уқа-
ловчи Элёрбек Зокиров билан Гулсара 
Ҳасановаларнинг беморларга ши-
ринсўзлиги ва меҳрибонликларидан 
чексиз мамнунлигини изҳор қилди. 
Сайёра Мамадалиева билан Наргиза 
Мирзаҳмедовалар ҳақида ҳам илиқ 
сўзлар эшитдик: “Қушда тиним бўла-

ди-ю, бу қизларда тиним йўқ экан”.
— Беморларга уч маҳал иссиқ ов-

қат берилиши ҳаммамизга манзур 
бўл япти, — деди гуртепалик бемор 
Абдураҳим Маматқўзиев. — Ошхона 
овқатлари унча-мунча ресторанлар-
никидан қолишмайди. Бунинг учун ош-
пазлар Улуғбек Ҳасанов, Шокиржон 
Маматқулов, Шоира Мелибоеваларга 
минг раҳмат!

Шифохонада малакали невролог, 
терапевт, физиотерапевт, кардиолог, 
гинеколог каби врачлар беморлар хиз-

матида. Беморлар учун 100 та ўрин 
мавжуд бўлиб, хоналарда барча шарт-
шароитлар мужассам.

Қум билан даволаш йўлга қўйилган. 
Энди шифобахш шўрсув билан даво-
лашни жорий этиш чоралари кўрил-
моқда.

Тиббий хизмат кўрсатиш мадания-
тини ошириш учун яна қатор лойиҳа-
лар амалга оширилди. Замонавий ош-
хона қурилди. Бу ерда беморларни 
кўриш учун келган кишиларга ҳам хиз-
мат кўрсатиш режалаштирилган. Ош-

хонада 2 кишиликдан 20 кишиликкача 
мўлжалланган турли ўлчамдаги хона-
лар улар хизматида.

Яна бир янгилик. Шифо излаб на-
фақат қўшни вилоятлар, ҳатто Тожи-
кистон, Қозоғистон ва Қирғизистон-
дан ҳам беморлар келишаётганини 
инобатга олиб, ҳудудда 12 та коттеж 
қуриш лойиҳалари ишлаб чиқилди. 
Уларда оилавий дам олиш ва давола-
ниш шароитлари яратилади.

Шифохона ҳовлиси яшиллигини кў-
пайтириш мақсадида бир ярим минг 
тупдан ортиқ ноёб гул ва манзарали 
дарахт кўчатлари ўтқазилди. Ободон-
лаштириш, кўкаламзорлаштириш иш-
лари тўхтовсиз давом эттирилмоқда. 
60 хилдан зиёд ноёб жониворлардан 
иборат мўъжазгина зоопарк ташкил 
этилган. Бу беморлар ҳамда уларни 
йўқлаб келувчи кишилар учун айни 
муддао бўлди.

Шифохона биноси туман марка-
зидан 8 километр олисда. Бу турли 
узоқдан келувчи кишиларга ноқулай-
лик туғдирарди. Уларга енгиллик яра-
тиш мақсадида туман маркази — Жо-
машўй шаҳарчасида ҳам шифохона-
нинг замонавий меъморий талаблар 
даражасидаги янги биноси қурилиб, 
фойдаланишга топширилди. Бемор-
лар учун барча зарурий шарт-шароит-
лар муҳайё этилган. Яна қўшимча би-
нолар қуриш давом эттирилмоқда.

— Шифокор бўлганимга, ҳам врач, 
ҳам табиб сифатида халқимиз хизма-
тини қилаётганимга шукроналар кел-
тираман, — деди олий тоифали врач, 
тиббиёт фахрийси Эргашали Мусаев. 
— Ўғлим Улуғбек ҳам менинг изимдан 
бориб, касбимни эгаллади. Бизнинг 
даврларда шароитлар соддароқ эди. 
Ҳозирги шифокорларга ривожланган 

хориж давлатларидагидек қулай ша-
роитлар яратилган, ривожланган чет 
давлатларнинг тиббиёт анжомлари-
дан фойдаланган ҳолда фаолият юри-
таётганликлари катта бахт, катта им-
коният.

...Алламаҳалда тишингиз оғри-
ганми? Нақадар азоб-а? Қулоғингиз 
оғриса, қанчалар қийналасиз. Юрак, 
ошқозон ва бошқа органлар хаста-
лиги ҳақида-ку, гапирмаса ҳам бўлади. 
Қаеринг оғриса, жонинг ўша жойдадек 
туюлавераркан. Дарддан халос бўл-
гунча ўзингизни қаерга қўйишни бил-
май қоласиз.

Бундай оғриқ ва изтиробларни ўт-
казаётган дамларда шифокорга шун-
чалик кучли эҳтиёж сезасизки... Бе-
зовта қилаётган дарддан тезроқ қу-
тулиш учун нажот қидирасиз. Доктор 
ҳузурига тезроқ борсам дейсиз!

— Дарднинг оғир-енгили бўлмайди, 
буни болалигимда яқинларим хаста-
ликка чалиниб, қанчалар азоб тор-
тишганида билганман. Врач бўлишни 
уларни кўриб орзу қилганман. Бемо-
рим келса, касбий билимимни аямай 
ёрдам бериш мен учун ҳам қарз, ҳам 
фарздир. Ҳар бир беморнинг соға-
йиши катта ютуқ деб ҳисоблайман.

Улуғбек Мусаевнинг бу сўзлари 
унинг ўз касбини жуда яхши кўриши-
дан далолат.

Тиббиётда касбий маҳорат мут-
тасил равишда ошириб борилиши 
зарур. Улуғбек Мусаев 2014 йили 
Хитойда шифокорларнинг бир ой 
давом этган халқаро конференция-
сида фаол қатнашиб, сертификат 
билан қайтди. 

Қосимжон АКБАРОВ,
“Мингбулоқ” газетаси 

бош муҳаррири.

ТИББИЁТ

БЕМОРНИНГ СОҒАЙИШИ — ШИФОКОРГА КУЧ БЕРАДИ
бу мингбулоқлик шифокор Улуғбек Мусаевнинг сўзлари

Ўтган йили Улуғбек Мусаевнинг ҳаётида унутилмас воқеалар 
кўп бўлди. Соғлиқни сақлаш тизимини халқаро андозалар асосида 
ривожлантириш, соҳада туб ислоҳотлар ва муҳим дастурларни 
муваффақиятли амалга ошириш борасидаги катта хизматлари, ўзининг 
фидокорона меҳнати, юқори касб маҳорати ҳамда ибратли фаолияти, 
ҳаётдаги фаол иштироки учун Тиббиёт ходимлари куни муносабати 
билан кўксини “Шуҳрат” медали безади. Халқ депутатлари вилоят 
Кенгаши депутатлигига сайланди. Меҳнатобод қишлоғи марказида барпо 
этган “Ватанпарварлар хиёбони” кўпчилик эътирофига сазовор бўлди...

Қосимхон ака Акбаров — Мингбулоқ-
нинг иззат-обрўли кишиларидан бири. 
Қалбида нафақат дўст-биродарларига, 
балки кўпчиликка бирдек меҳр кўр-
сатишга одатланган ижодкор. Истеъ-
додларга ҳавас кўзи очиқ журналист. 
Давримизнинг илғор ижодкорларидан, 
туман газеталарининг олд муҳаррирла-
ридан бири. Яқинда у “Hurriyat” газета-
сига кичкина ахборот юборибди.

“Бу хабар қаҳрамони очерк ёзишга ар-
зийдиган инсон экан, рози бўлсангиз, На-
манганга бориб, у киши ҳақида ёзиб кел-
сам” деган таклифни айтдим. Қосимхон 
ака бажонидил рози бўлди. Кўрдингиз, қа-
ламкашлар ичида ҳам сахийлари бор.

Янги қаҳрамонимни қидириб, Қамчиқ 
довони ошиб Мингбулоққа бордим. “Чор-
дона” қишлоғи. Аҳрорбек Ортиқов беш 
йилдан буён ушбу қишлоқ фуқаролар йи-
ғинини бошқарар экан.

Қишлоқ ҳудудидан оқиб ўтувчи “За-
дарё” катта каналлардан бўлмаса-да, 
оқими ҳам, чуқурлиги ҳам хавфли. Қиш-
нинг совуқ кунларида канал сувидан юз-
қўлни ювишни тасаввур қилган кишининг 
этлари жунжикиб кетади.

Идорасида ўтирган Аҳрорбекка ўқи-
тувчи аёл қўнғироқ қилиб, Задарё кана-
лига бир қиз тушиб оқиб кетаётганлиги 
хабарини беради. У етти-саккиз дақиқа 
чамасида воқеа жойига етиб боради-да, 
фурсатни бой бермай, ўзини сувга таш-
лайди. Беҳуш оқиб кетаётган қизни қир-
ғоққа олиб чиқади. Ўқитувчи аёллар қизни 
қирғоқдан тортиб олишгач, унга ёрдам кўр-
сатишади. Ажал етмаса, Яратганнинг ўзи 
сақлар экан. Аллоҳнинг иродаси-ю, Аҳрор-
бекнинг фавқулодда жасурлиги сабаб, ўн 
етти ёшли бўйига етиб қолган коллеж ўқув-
чисининг ҳаёти сақлаб қолинди. Бахтли 
тасодифни қарангки, қиз оқиб кетаётган 
ҳудудга бошқа бир касал учун “Тез тиббий 
ёрдам” гуруҳи чақирилган экан...

Хуллас, ота-онаси ҳали қирқ бешга ҳам 
кирмаган ўртаҳол бир оила мусибатдан 
сақлаб қолинди.

Шу воқеадан буён Аҳрорбек Ортиқов 
номи эл оғзида. “Сой бўйи” ва “Меҳршоҳ” 
кўчаларини туташтирувчи кўприк Аҳрор-
бек Ортиқов деган мард ва жасоратли, 
меҳр ва шафқатли, одамий ва оқибатли 
эркакни эслатиб турувчи масканга айла-
нибди. Воқеадан хабари бор инсонлар шу 
жойдан ўтганида, кўз ўнгига беихтиёр Аҳ-
рор Ортиқов келадиган бўлди.

— Ўша куни қор ёғиб, ҳаво ҳарорати ан-
чагина даража совуқ эди, — деди қаҳра-
монимиз. — Каналда одам оқиб кетяпти, 
беш-олти нафар эркакдан бирортаси қут-
қаришга юраги бетламай турибди. Ғойиб-
дан бир шижоат келиб, ўзимни каналга 
ташладим. Қирғоқда ўқитувчи аёллар 
қизни тортиб чиқаришга ёрдам қилишди. 
Айрим эркаклардан аёллар мардроқми, 
деб ўйлаб қоласан киши. Тўғри, ҳаммаям 
жонини ўйлайди, балки улар сузишни би-

лишмас, балки шамоллаб қолишдан қўрқ-
қандир. Муҳими, бир оиланинг гулдек қизи 
ҳаёти сақлаб қолинди...

— Қаҳрамонлик қилиб, аёлингиздан гап 
эшитгандирсиз? — дея кулиб сўрадим ун-
дан.

— Йўғ-е, аксинча, бир бечоранинг ҳаё-
тини сақлаб қолиб, катта савоб иш қилиб-
сиз, деб у хурсанд бўлди. Мени маҳалла 
деса, жонини берворадиган кишилигимни 
яхши билади. Турмуш ўртоғим Ферузахон 
Туропова — синфдошим. Мактабда ўқи-
тувчи. Икки ўғил, бир қизимиз бор. У ҳам 
ўқувчи болажонларга жуда меҳрибон.

“Чордона” қишлоғидагиларнинг айти-
шича, маҳаллада нима гап бўлса, биринчи 
Аҳрорбек раисга қўнғироқ қилиб ёрдам сў-
рашар экан. Кун-йигирма тўрт соат теле-
фони ёниқ тураркан. Рақамини ўзгартир-
майдиган раҳбар экан. Маҳалланинг ёшу 
қариси бирдек унга суянишар, унга ишони-
шар экан.

— Маҳалладагилар отангизни ҳам 
яхши инсон бўлган дейишди!

— Катта раҳмат. Отам раҳматли кол-
хозда бригадир бўлиб, одамларга фақат 
яхшилик қиладиган меҳнаткаш инсон эди, 
— деди у. — Одамларнинг оғирини енгил 
қиладиган, иссиқ-совуқ кунида ёнида ту-
радиган ишончли киши бўлган. У пайтда 
ёшлар етакчисини “комсомол секретари” 
дейишган. Отам комсомол мактабидан 
чиққанман деб айтиб юрардилар. Комсо-
моллар ватанпарвар, фидойи бўлган-да. 

“Ҳозир ёшлар ҳам бошқача, маҳалла-
дагилар орасида ҳам оқибат кўтарилиб 
боряпти. Бирор киши автоҳалокатга уч-
раса, бир қултум сув бериш ўрнига уни 
телефонда суратга олишади. У-бу кимга 

жўнатишадими-ей! Одамларда, айниқса, 
ёшларда бошига кулфат тушганларга 
меҳр-шафқат кўрсатиш ҳисси йўқолиб 
бормоқда.

Шундай ҳолатлар бўладики, ҳатто во-
қеани кўрган одам гувоҳлик беришни хоҳ-
ламайди. Холис гувоҳлик ҳақиқатни аниқ-
лашга асос бўлади-ку! Орган ходимла-
рида ҳам айб кўп. Гувоҳларни сарсон 
қилишади”, дея мулоҳазаларини баён 
қилди Аҳрорбек.

— Маҳаллада ҳаёт шундай, ишлайман 
деган раисга йигирма тўрт соат иш топи-
лади.

— Ҳа, тўғри айтасиз, мен яшайдиган 
Тошкентнинг “Кўкча Оқтепа” маҳалласи 
раиси Собит ака Имомов ҳам маҳалла фи-
дойиларидан. Орденлар олган. Президен-
тимиз назарига тушган раислардан бири. 
Сизга ҳам унинг йўлини берсин, – дейман 
унга.

— “Чордона” маҳалла фуқаролар йи-
ғини ҳудудида 797 хонадонда 4 минг 652 
нафар фуқаро истиқомат қилади. Ишсиз 
ва камбағаллар саноқли. Оилалар муро-
сали. Маҳалладошлар томорқаларидан 
унумли фойдаланишади. Ўзим ҳам томор-
қамга бу йил буғдой экдим. Уч бош қора-
молимиз, ўттизта товуқ, олтита куркамиз 
бор. Мевали дарахтлар парвариш қила-
миз, сабзавот экамиз. Хуллас, рўзғорга ке-
ракли анча-мунча ноз-неъматлар ўзимиз-
дан чиқади.

— Наманган муҳандислик-педагогика 
институтини битирганман, — деди у. — 
Олти йил коллежда дарс бердим. Ўттиз 
ёшимда маҳалла фуқаролар йиғинига раис 
бўлдим. Ўшанда нафақат туманда, балки 
вилоятда ҳам энг ёш раислардан эдим. 

Мана беш йилдирки, маҳалламиз тинч-
лиги, ободлиги ва жипслиги учун чин кўн-
гилдан меҳнат қиляпман. Маҳаллада ечи-
мини топиши керак бўлган масалаларга 
келсак, улар ҳар куни бор. Сон-саноғи йўқ 
муаммоларни ечиш кимгадир баланд тоққа 
чиқишдек оғир кўринар. Менга эса ундай 
эмас, одамлар оғирини енгил қилиб, ўзим 
ҳам енгил тортаман, вужудим ҳузурланади. 
Дилдан хурсанд бўламан. Бу Яратганнинг 
менга берган неъмати, яхшилик қилиш 
имконияти дейман. Айрим оғайниларим: 
“Намунча жон куйдириб ишлайсан, нима, 
онанг сени меҳнатга туққанми?” деб ўзла-
рича “меҳрибонлик” қилишади. “Шундай-
ман-да!” деб гапни қисқа қиламан. Одам-
ларга яхшилик қилиш – ҳаётим мазмуни.

Ўтган йили ноябрь ойида онамни умра 
зиёратига юборгандим. Умрага кетаёт-
ган онам: “Бирга борсак, яхши бўларди, 
ўғлим”, деб роса илинганди. Муборак са-
фардан келганларида, қишлоғимиздаги-
лар байрам қилиб кутиб олишганди. Бун-
дай эътибордан бошимиз кўкка етди.

“Задарё”да оққан қизни қутқарганим 
учун эса Ўзбекистон маҳаллалари уюш-
маси раиси Қаҳрамон Қуронбоев Тош-
кентга таклиф қилиб, тантанали равишда 
“Маҳалла ифтихори” кўкрак нишони би-
лан тақдирлади. Пойтахтдан Мингбулоққа 
Уюшма вакиллари ҳамроҳлигида қайтсам, 
туман ҳокимимиз Аҳрор Мансуров бошчи-
лигидаги нуронийлар, вилоятимиздаги ма-
ҳаллалар фаоллари, ўқитувчилар, ўқувчи 
ёшлар кўчаларни тўлдириб, гулдасталар 
билан қаҳрамонлардек кутиб олишди. 
Ўзимни гўё онам билан Маккаю Мадина 
зиёратидан келгандек ҳис қилдим...

Аммо каналда оқиб бораётган бир 
қизни қутқариб қолганим учун билдири-
лаётган кўпдан-кўп илтифот ва эътибор-
лардан ҳижолатдаман. Негаки, бу ишни 
мен бирор бир тақдирлов ёки мақтов учун 
қилганим йўқ. Бундай нарсалар ҳаёлимга 
ҳам келган эмас. Мана сиз ҳам газетага 
шу ҳақда ёзаман деяпсиз. Ошиқча кам-
тарликка йўймангу, бироқ шарт эмас эди. 
Ахир, ҳар қандай одам қўлидан келса, ях-
шилик қилиши керак-ку, – деди у самимий, 
лекин жиддий холда. 

Бу навқирон инсоннинг фазилати, кам-
тарлиги чиндан ҳам мақтовга арзишини 
хис қилдим. Эҳтимол, шунинг учун ҳам 
фидойи ва жонкуяр маҳалла раиси би-
лан суҳбатимиз ҳудди аввалдан бир-би-
римизни яхши билган қадрдонлардек ма-
роқли кечгандир? У билан хайрлашар чоғи 
ҳазиллашиб: “Худо кўрсатмасин, яна ким-
дир сувда оқиб кетаётган бўлса, қутқара-
сизми?” деб сўрадим. У жилмайиб:

— Ўйлаб ҳам ўтирмай, албатта, қутқар-
ган бўлардим, – деди.

Аҳрорбек ука! Сиздай мард йигитни ду-
нёга келтирган онангизга раҳмат! Олам-
дан ўтганидан кейин ҳам ортидан раҳмат-
лар бориб турадиган отангизга қуллуқ!

Дилмурод ҚИРҒИЗБОЕВ,
публицист.

МЕҲР – ДУНЁ УСТУНИ

ÇÀÄÀÐ¨ÄÀ Î££ÀÍ £ÈÇ
ёки маҳалла ифтихори Аҳрорбек Ортиқовнинг жасорати ҳақида ҳикоя

ХОҲЛАСАНГИЗ ШУ...
Бозорларимиз ҳам тўкин-сочин. Авваллари ўзи у ёқда тур-

син, ҳатто номи ҳам тушингизга кирмаган, хориждан келти-
рилган банан, киви, манго, ананас, турли нав мандарин, апел-
син, эҳҳе, ҳамма ноз-неъматлар пештахталарда тўлиб-тошиб 
ётибди.

Бундай мўл-кўлчиликни бунёд этаётган деҳқон-у тадбиркор-
ларни “Асло кам бўлманглар, илоҳим, умрингиздан барака то-
пинглар!” деб дуо қиламиз.

Инсофли тадбиркорлар ўз ишчи-ходимларига иш ҳақини 
етарли миқдорда тўлаб, кун давомида иссиқ овқат билан таъ-
минлаши, байрам арафаларида мукофот пули бериши, гоҳо-
гоҳо ҳавоси мусаффо тоғли, сўлим жойларга саёҳатлар уюш-
тириши каби эзгу ишлар қилаётганига қойил қоласиз. Ода-
мийлик ҳукм сурган бундай корхоналарда иш унуми юқори, 
раҳбарларга ҳурмат-эҳтиром ўз жойида бўлади, албатта.

Энди вақт тақозоси билан баъзи тадбиркорларга тегишли, 
оғриқли бир муаммо ҳақида ҳам икки оғиз сўзимиз бор.

Ҳукуматимиз ҳар йили иш ҳақи, пенсия ва нафақаларни 
ошириб боради. Лекин айрим тадбиркорлар қўлида ишлаётган 
ишчиларнинг иш ҳақини негадир оширмайди. Баъзи бир кор-
хона раҳбарларининг найрангини кўрсангиз, икки миллион ёки 
уч миллион сўм ойликнинг ярмини “ведомость”га киритиб, қол-
ган ярмини нақд тўлайди.

Ахир бунда бечора ишчи бир кун келиб, пенсияга чиқади-
ган бўлса, кам пенсия билан чув тушганча қолаверади. Бундай 
адолатсиз ҳолатларга ўзим гувоҳ бўлганман.

“Нарх-наво тинмай ошиб бораётган, бюджет ташкилотлари-
нинг иш ҳақи ҳар йили оширилаётган бўлса-ю, бизники нега 
оширилмайди?” деган саволга хўжайинлари: “Хоҳласангиз шу, 
хоҳламасангиз ишдан кетишингиз мумкин. Ўрнингизга бошқа-
сини қабул қиламиз”, деб жавоб беришади. Бечора ишчи иш-
сиз қолишдан чўчиб, ноилож арзон-гаровга ишини давом этти-
ришга мажбур бўлади.

Таклиф шуки: ҳукуматимиз ҳар йили иш ҳақини неча фоизга 
оширса, барча тадбиркорлар ўз ишчи-хизматчиларининг мао-
шини ҳам шунча фоизга ошириши белгилаб қўйилса.

Тўғри, Давлатимиз раҳбари ойлик-маошлар, пенсия ва на-
фақалар, талабаларга бериладиган стипендияларни ошириш 
ҳақида фармон чиқардилар. Аммо хусусий корхоналар ўз бил-
ганларича иш кўришади. Чунки давлат тадбиркорлик, хусусий 
корхоналарга “фалон миқдорда маош оширилсин” деб буйруқ 
бера олмайди. Бу қонуний тўғридир. Аммо йил давомида иш-
чиларига ўз билганларича маош бериш, солиқ тўлашдан қо-
чиб, давлатдан яшириб “конверт” билан ҳақ тўлаш, бунинг ус-
тига, корхонада 50 кишини ишлатиб, тегишли ҳисоботларга 5 
кишини кўрсатиб фаолият юритиш ҳам инсофсизлик эмасми?!

Шундай экан, бу борада ҳам ўйлаб кўрадиган, ижобий ечи-
мини топиш мумкин бўлган муаммо бор, назаримизда. Зеро, 
қонун барчага тенг, баробар бўлиши лозим эмасми?

Жаҳонгир ПИРМУҲАММЕДОВ,
Ўзбекистон Журналистлар уюшмаси аъзоси.

ФИКР
Мустақиллигимиздан ҳар қанча айланиб ўргилсанг ар-

зийди! Миришкор деҳқонларимиз, фермерлар, тадбир-
корлар бахтимизга доим омон бўлишсин!

Мустабид тузум даврида дидингизга ёққан бирор ки-
йим ёки ноёб буюм керак бўлса, тўппа-тўғри магазинга 
бормай, аввал таниш топиб (“шапка”сини ҳам тўлаб) 
ишингизни битирар эдингиз. Энди-чи, қайси дўконга кир-
манг, истаган нарсани топиш мумкин. Фақат пулингиз 
бўлса, бас!

Суратда: Аҳрорбек Ортиқов (ўнгда) Ўзбекистон маҳаллалари уюшмаси раиси Қаҳрамон Қуронбоев билан.

Суратда: шифокор Улуғбек Мусаев (чапда) Наманган вилоят ҳокими Шавкат Абдураззақов билан.

ТААССУРОТ

ЁШЛАР ИЖОДИДАН

Сиёсатни тушиниш, иқтисодни юксалти-
риш, эришилган ютуқларни мустаҳкамлаш 
учун ҳам инсонлар маърифатли, маъна-
виятли бўлиши лозим. Тафаккури зиё би-
лан ёришган, миллий қадриятлардан ха-
бардор, меҳр ва саховат каби инсоний 
туйғулардан озиқланган кишиларгина пеш-
қадам бўлишади.

“Маърифат улашиб” лойиҳаси ана шун-
дай эзгу мақсадлар учун ташкил этил-
моқда.

Талабалар ва ўқувчилар билан ўтказган 
учрашувларимизда муассаса раҳбарлари 
ҳам иштирок этишмоқда.

Бу бизга куч, рағбат беради. Учрашув, 
суҳбатларнинг ҳар лаҳзасида ўзимизни 
маърифий дарс ўтаётган устоздек ҳис қил-
дик.

Халқаро Ислом академиясида ўтган учра-
шув ҳеч қачон эсимдан чиқмаса керак. Режис-
сёр тарафидан саҳналаштирилган, талабалар 
театр студияси томонидан “Жадидлар армони” 
спектакли янгича ёндашувлари, талабалар 
маҳорати, воқеаларни юракдан ўтказиб ижро 
этилди. Усмон Носир: “Совқотдим, бунча совуқ 
бу дунё, бунча совуқ...” дея фарёд чекаётган 
пайтда ёнимда ўтирган ҳамроҳим шоир Ботир-
жон Эргашев:

— Ростдан совқотиб кетяпман, ичимга муз 
киргандек бўлди, — деди, унинг овозида чин-
дан ҳам титроқ бор эди. 

Спектакль тугагач, академия ректори Му-
заффар Комилов ҳозиргина кўрганимиз — 
миллатимиз ойдинларининг халқимиз онгини 
ёриштириш, ҳақини танитиш, қуллик нима, эрк 
нима англатиш йўлида олиб борган жасоратли 
курашлари учун тортган изтироблари таассу-
ротида турган олим бир неча дақиқа сукутда 
қолди. Ректор биз билан Қорасаройдаги мак-
табларга боргани, ўқувчилар рўпарасида маъ-
рифатдан сўз айтгани ҳам қимматли бўлди. 

Тиббиёт академиясининг маънавий-маъри-
фий ишлар бўйича проректори биз борган мак-
табларда лойиҳа доирасида ўз ташаббуслари 
билан ўша ҳудуддаги аҳоли учун тиббий кўрик 
ташкил қилди. Халқимиз учун бундай иш ман-
фаатли. 

Фарғона олий таълим масканларидаги уч-
рашувларда эса минбарда маърузачи, тўп-

ланганлар тингловчи бўлишдек анъанавий 
усулдан қочдик. Фарғона озиқ-овқат техноло-
гиялари ва муҳандислик институти, Тошкент 
ахборот технологиялари университети Фар-
ғона филиали, Ўзбекистон давлат жисмоний 
тарбия ва спорт университетининг Фарғона 
филиалларида бўлган учрашувларда кўпроқ 
талабаларни суҳбатга тортдик, ёшларнинг 
маънавий-маърифий оламларига қизиқдик. 
Улардаги эркин фикрлашни кўргимиз келди. 
Айрим талабаларнинг фикрларидан эътибо-
рингизга ҳавола қилмоқчимиз: 

Гулгинахон АБДУРАЗЗОҚОВА: 
—Тошкент ахборот технологиялари универ-

ситети Фарғона филиали компьютер инжини-
ринги ва сунъий интеллект факультети тала-
басиман. Оддий оиланинг фарзандиман. Отам 
Муроджон Абдураззоқов тадбиркор, онам Ча-
росхон Султонова нафақада. Мактабни тугат-
гач, дастлаб ҳуқуқ соҳасида ўқидим. “Бу со-
ҳада ишлаганлар тўкис яшайди”, тарзидаги 
нуқтаи назар онгимда ўрнашиб қолгани учун 
шу соҳани танлаган бўлсам керак. Бироз вақт 

ўтгач, ахборот технологияларига қизиқиб қол-
дим ва соҳамни ўзгартирдим. Бу — тўғри тан-
лов бўлганлигини менинг ҳозиргача эришган 
ютуқларим исботлаб турибди. Муҳаммад ал-
Хоразмий номидаги стипендия номзоди, Ўзбе-
кистон Республикаси рақамли технологиялар 
вазирлиги стипендияси номзоди бўлдим. “Йил 
талабаси” танловида иштирок этиб, “Йилнинг 
энг фаол тадбиркор талабаси” номинацияси 
ғолиби деб топилдим.

Нафосатхон ИБРОҲИМОВА: 
— Мен Гулгина билан ҳамкурсман. Курси-

мизда ўртача ўқийдиган талабанинг ўзи йўқ. 
Умуман, бизнинг соҳамизда ўртамиёна мута-
хассис бўлиш мумкин эмас. Соҳанинг ўзи би-
лимсизликни кўтармайди. Мен ҳам “Йил тала-
баси” кўрик-танловининг “Ўз мутахассислиги 
бўйича йилнинг энг билимдон талабаси” номи-
нацияси ғолиби бўлдим. “Мирзо Улуғбек ворис-
лари” кўрик-танловининг республика босқичи 
фаол иштирокчиларидан бириман ва бу ғолиб-
лик учун каттагина пул мукофоти олдим...

Талабаларни тинглар эканмиз, Фарғонада 

ўтган талабалик давримимиз эсга келади. Би-
ринчидан, худди шу кунларда пахта “фронти”-
дан эндигина қайтиб, совуқдан ёрилиб кетган 
қўлларимизни даволаш билан банд бўлардик. 
Иккинчи тарафдан, янги йилдан сўнг бошлана-
диган (пахтадаги кунлар, йўқотилган вақт ҳи-
собига) олти паралик дарслар, ундан сўнг кун 
оралатиб келадиган имтиҳонлар юки босиб 
келарди. Компьютер, сунъий интеллект деган 
терминлар бизга бегона эди. 

Ёшларнинг ўзларига бўлган ишончини кў-
риб, Учинчи Ренессанс орзуси ҳақиқат эканини 
хис қилади киши.

Дониёрбек ИСРОИЛОВ: 
— Озиқ-овқат технологиялари ва муҳандис-

лик институтининг туризм йўналишида таъ-
лим оламан. Тўрт йил репетиторларга қатнаб 
ўқишга кирганман. Биз — ёшлар ҳозир ҳара-
катдан, ўқиш, ўрганиш йўлидаги интилишдан 
тўхтамаслигимиз кераклигини биламиз. Ҳо-
зирги кунгача инглиз, турк, рус тилларини яхши 
гаплаша оладиган даражада ўзлаштирдим. Ўз 
соҳам бўйича юртимизда ишламоқчиман. Са-

йёҳлик хизматини яна ҳам юқори даражага кў-
тариш учун хизмат қилмоқчиман.

Назокат АБДИРАСУЛОВА:
— Мен ҳам озиқ-овқат технологиялари ва 

мухандислик институтининг экология ва ат-
роф-муҳитни муҳофаза қилиш йўналишида 
таълим оламан. Табиатга беписандлик ин-
сониятга катта талафотлар келтириши мум-
кинлигини яшаётган ҳаётимиз тобора кўрсат-
моқда. Шу ҳақиқат бу соҳага жонкуярлар ке-
раклигини тақозо қиляпти. Дарахт, қушлар, сув, 
ҳавони асрашга одамларни ўргатиш қаҳрамон-
лик эмас. Бу — юрак, кўнгил, бурч иши. 

...Гулхан атрофидаги мушоиралар ҳам, та-
лаба ёшлар иштирокида ўтган “Заковат” ин-
теллектуал ўйинлари ҳам, дарахт ўтқазиш 
маросимлари ҳам, спорт йўналишида таҳсил 
олаётган чемпионлар билан савол-жавоблар, 
мактаб ўқувчилари билан учрашувлар кўпроқ 
ҳайратга солди. Ёшларимиз анча фаоллаш-
ган. Иккинчидан, қизлар шеър ёдлаган, ашула 
айтган, рақсга тушган... бунга ўрганиб қолган-
дик. Шукр, ўғил болаларимиз ҳам Чўлпон, Қо-
дирий қиёфаларида давра ўртасига чиқишди. 
Жадид оталарни таниш бошландими, демак 
уйғонишга келдик, деяверинг. Ҳар бир учрашув 
маърифат йўлларининг бир бекати сифатида 
кўнгил дафтарларимизга ёзилиб қолди.

Аммо гоҳ маърифат улашганимиз, гоҳ маъ-
рифат олганимиз бу лойиҳа доирасидаги учра-
шувларга бор имкониятлардан фойдаланилди, 
деб бўлмас. Маълум бир сана муносабати би-
лан тайёрланган кечага бизнинг тадбирлари-
мизни қўшиб юбориш ҳоллари ҳам бўлди. Бу 
— “ўтдими, ўтди” тарзидаги муносабат борли-
гини кўрсатади.

Бу лойиҳанинг мақсади онгни ёриштириш. 
Қалбларга маърифат орқали миллатпарвар-
лик, ватанпарварлик уруғларини сочиш.

Биз — зиёлилар бу лойиҳада иштирок 
этишни ўзимизга юклатилган вазифа, халқ ва 
Ватан олдидаги эзгу бурч, деб тушунмоғимиз 
керак, албатта.

Қутлибека РАҲИМБОЕВА

ÎÍÃ ¨ÐÈØÑÈÍ, £ÀËÁËÀÐ ÓÉ¢ÎÍÑÈÍ!

Муҳаммадали ҒАФФОРОВ,
Ўзбекистон журналистика ва оммавий 

коммуникациялар университети талабаси

ОТАМ ВА ШЕЪР
1

Уйимизга Хизр келгандек,
гўзал эди бари ўшанда:
отам қайтар эди беда суғориб,
онам нон ёпарди тандирга,
акам даладан мол ҳайдаб қайтганди – 
ҳамманинг тайинли иши бор эди...
фақат мен бошқача чиздим оламни,
фақат мен бошқача титроқлар туйдим;
отамнинг: “Тутуми йўқ бу болангни!” – 
деган гапларини эшитиб куйдим:
ҳаммаси чиройли кечаётганда
шеър ёзиб қўйдим.

Ичимда сўз тўла кон бормиди-ё,
кондан сўз тўкилар он бормиди-ё,
отамнинг: “Тутуми йўқ бу болангни!” –
деган гапларида жон бормиди-ё?..

2
Уйимиздан Хизр кетгандек,
акам молларини пуллади арзон,
менинг видойимни эшитмасдан, тек,
отам кўчиб кетди қабристон томон.
Оҳларим осмонга учаётганда,
дилим ғам шаробин ичаётганда,
олам бир қайғуни кечаётганда...
шеър ёзиб қўйдим.

Дилдан ғам тўкилар он бор эди-ё,
ҳасратлар дард тўла омбор эди-ё, 
отамнинг: “Тутуми йўқ бу болангни!” –
деган гапларида жон бор эди-ё.

3
Бугун ҳам кунимга шукронам синиқ,
бугун ҳам барини тақдирга йўйдим,
бугун ҳам яшашга бўлмади кўниб,
бугун ҳам, 
кечиринг, 
шеър ёзиб қўйдим.

Ичимда сўз тўла кон борми дейман,
кондан сўз тўкилар он борми дейман...
отамнинг: “Тутуми йўқ бу болангни!” –
деган гапларида жон борми дейман.

Гулсевар ХУРРАМОВА, 
Тошкент давлат  аграр университети талабаси 

* * *
Бир учқунга ўхшайман гўё,
Гулхан бўлиб ёнмоқдир орзум.
Бунча гўзал бўлмасанг, дунё,
Сенга қараб тўймайди кўзим.

Мен ниҳолман, мен майсадурман,
Куртак очган бир чечакдирман.
Ҳумо қушнинг қанот остида,
Порлаб турган келажакдирман!

Бобомурод САЪДУЛЛАЕВ,
Ўзбекистон Миллий университети талабаси

* * *
Узоқ манзилларда муқим турган он
Бир таскин дардида учганда оҳим.
Қалбимга ҳаловат улашган макон,
Мен сени куйлайман яна, Қишлоғим.

Далалар бағрида кезганда якка,
Тоғлар келбатидан чақнаганда кўз.
Номингга бағишлаб бир шеър демакка
Сарсонман сўзларнинг даштида ҳануз.

Юлдузлар чорласа ўзига элас,
Қанот чиқармоққа шайдирман зотан.
Мен учун шоҳона биноларданмас,
Деҳқон кенгликлардан бошланур Ватан!

Йиллар чарх урадир тинмай, ҳойнаҳой.
Эҳтимол, кетгаймиз олислаб йироқ.
Болалик кезларим муҳрланган жой
Ширин хотиралар кўмилган тупроқ...

Наима АНВАРОВА,
Ўзбекистон Миллий университети талабаси

ХЎРОЗҚАНД
 

Момиқ. Ғулом дўстимнинг бошқа 
мушукларга ўхшамайдиган оқ-кулранг 
аралаш, панжалари катта-катта, кўз-
лари ям-яшил, нақ улоқдек келадиган 
исмига мос мушуги. Уни ҳамма шундай 
атайди. Кўринишидан баҳайбат ёввойи 
мушукка ўхшаб кўринса-да, ўзи беозор. 

Маҳалладаги ҳамма болалар унинг 
ҳамроҳ дўсти. Момиқни кўриб қолгудек бў-
лишса, у билан ўйнашади. Юнгларини та-
рашади, қучоқлашади. Гоҳ-гоҳида муло-
замат кўрсатиб, еб турган нонларини, пи-
шириқ, колбасаларини ҳам у билан баҳам 
кўришади. Момиқ ҳам болалар қўлидан 

таом ейишни ва улар билан ўйнашни яхши 
кўради. Маҳалладаги болалар кўринмай 
қолса, безовталанади. Бошини, думини ва 
қулоқларини кўтариб атрофга аланглайди. 
Кўчаларнинг у бошидан бу бошигача айла-
ниб чиқади. Сўнгра яна ўзининг уйига қай-
тади. Бошини олдинги оёқлари устига қў-
йиб, кўзларини юмиб-очиб атрофдан ни-
манидир  излайди... 

Яқинда жуда бир қизиқ воқеа бўлди. 
Ғулом дўстимнинг укасига суннат тўй қи-
лишди. Тўйнинг базми авжига чиққанда 
майда-майда қадам босиб,  бошини қуйи 
солганча Момиқ кириб келди. Ҳамма ўзи 
билан ўзи овора, ҳеч ким унга эътибор 
қилмади. Давранинг қоқ ўртасига етганда 
у тўхтади. Бошини чўзганча атрофга разм 
солди. Унинг кўзлари Ғулом билан ўйнаёт-
ган синфдош дўстим Шуҳратга тушди. Сер-
гак тортиб, қулоқларини дикрайтирди. Қаҳр 
ва ғазаб билан миёвлади. Кутилмаганда 
Шуҳратга ташланди. Шуҳрат эса ҳовли ай-
ланиб югуриб қочди, ўзини каравот устига 
урди, аммо Момиқ абжирлик билан каравот  
устигаям чиқиб олиб, Шуҳратнинг қўлини 
тирнаб ташлади. Ғулом етиб келмаганда, 
ким билсин, бу воқеа қандай тугарди. 

— Ҳалиям мени худо асради, югуриб 
уйга кирмаганимда нима бўларди? — деди 
Шуҳрат ҳовлиққанча. Бу воқеа тўйдаги 
барчани ҳайратга солди. 

— Момиқнинг бунақа одати йўқ эди-ку. 
Нега бундай қилди? Нега айнан Шуҳрат 
дўстимни қувлаб кетди? — деди Ғулом 
Момиқни ушлаб, ҳайрон бўлиб. 

— Эй, ҳаммасига ўзим... ўзим айбдор-
ман, — деди Шуҳрат афт-ангори оқариб. 
— Бир куни сеникига дарс тайёрлашга кел-
гандим, Ғулом. Момиқ болаларини ошхона 
олдида эркалаб, ўйнаётган экан. Иккимиз 
дарс тайёрлаб бўлгач, шумлигим тутди, 
шекилли, Момиқ йўқлигида сумкамга унинг 
болаларидан бирини солдим-у, уйимга 
югурдим. Бир пайт боласининг овозини 
эшитиб, ортимдан Момиқ чопди, мен унга 
пишпишлаб тош отганча югурдим. Момиқ 
эса телбаларча маҳалла бошигача ортим-
дан югурди. Уйимиз олдигача мени таъқиб 
қилиб келди. Шунча тош отсам ҳам, бечора 
мушук уйимиз олдидан кечгача кетмади. 

Бу гапларни эшитиб, Ғулом мийиғида 
кулди. 

— Дўстим, агар уйинг яқин бўлганда, 
Момиқ боласини, албатта, етаклаб келган 
бўларди, — деди. 

— Қизиқ, шунча кишининг ичидан мени 
таниганини айт, ақл бовар қилмайди, —
деди Шуҳрат Момиқ тирнаган қўлига тер-
мулиб... 

Тўйда бўлиб ўтган ана шу воқеадан бир 
неча кун ўтиб, биз болалар билан кўча бо-
шидаги теракзор соясида футбол ўйнар-
дик. Кўчанинг сал нарироғидаги ариқда 
сув шилдираб оқар, тераклар шамолда 
оҳиста чайқалиб, бир-бирига шивирла-
шиб, атрофга ўзгача зеб бериб турарди. 

Бизга унча олис бўлмаган Ғуломнинг 
уйи тагида Момиқ болаларини ўйнатиб 
ётарди... 

Бирдан Шуҳратнинг дадасининг маши-
наси сигналидан кейин ўйин тўхтади. Ун-
дан Шуҳрат ва дадаси тушди. Шуҳратнинг 
мактаб сумкаси бор эди. Момиқ ётган жо-
йидан сергак тортиб қўзғалди, у Шуҳрат 
томонга кела бошлади. Шуҳрат ҳамма-
миз билан бирма-бир саломлашгач, сум-
касини очди. Унда мушук боласи бор эди. 
Уни авайлаб ерга қўйди. Момиқ буни кут-
маган эди. Шиддат билан етиб келиб, ўз 
боласини эркалашга тушди. Сўнг оҳиста 
қадам ташлаб, Шуҳратнинг олдига келди. 
Унинг оёғига миёвлаб суйкала бошлади. 
Унга миннатдорчилик билдиргандай бо-
шини ёнга эгиб, боласини эргаштириб уй 
томонга кетди.

БУНЧА ГЎЗАЛ БЎЛМАСАНГ, ДУНЁ…БУНЧА ГЎЗАЛ БЎЛМАСАНГ, ДУНЁ…
Мамлакатимиздаги барча олий таълим муассасалари ҳамда умумтаълим мактабларида та-

лаба ва ўқувчиларни китоб мутолаасига жалб этиш, бадиий саводхонлик даражасини ошириш 
орқали уларни ватанпарварлик ва юртимиз келажагига дахлдорлик руҳида тарбиялаш мақса-
дида “Маърифат улашиб” лойиҳаси амалга оширилмоқда. 

Лойиҳа доирасида таниқли шоир ва ёзувчилар томонидан “Гулхан атрофида суҳбат”лар, 
ижодий учрашувларда истеъдодли ёшларнинг энг сара шеър ва ҳикоялари танлаб олинди. 
Ёшларнинг бу ижод намуналари  Ўзбекистон Ёзувчилар уюшмаси томонидан  тўплам ҳолида 
нашрга тайёрланди.

Қуйида берилаётган шеърлар “Маърифат улашиб” лойиҳасининг маҳсули сифатида ҳавола 
этилмоқда.

Ойдин РАҲМАТУЛЛАЕВА,
Тошкент амалий фанлар университети талабаси

МОМИҚМОМИҚ
Ҳикоя

Рухшона НИШОНОВА,
Фарғона давлат университети инглиз 

тили ва адабиёти факультети талабаси 

ЯХШИ ЎЙИН
Ука!
Тўппончангни ирғитиб юбор,
“Уруш-уруш” ўйнама энди.
Ва милтиқлар чиқмаса такрор,
Уруш нима, билмасанг эди.

Синглим!
“Доктор-доктор” ўйнама асло.
Қайта қолгин энди бу шаштдан.
Қўлингдаги қўғирчоғинг ҳам
Чарчади-ку бемор яшашдан.

“Хола-хола” укамизга ёт,
“Ҳаккала”ни суймайди феълинг.
Бутун дунё соғинган ўйин – 
“Меҳмон-меҳмон” ўйнаймиз, келинг!

Беш-олти чақа
Бериб укамга.
Асло сездирма,
Дедим, акамга.

Йўқса иккимиз
Еб қоламиз панд.
Олиб кел бунга
Ширин хўрозқанд.

Укам дўконга
Бориб келди тез.
Мен ҳам ичимдан
Қувондим шу кез.

Қанд олдим, дейди
Ҳовлиқиб бироз.
Лекин бу пулга
Келмади хўроз.

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Салом, Шодиқул дўстим!
Яхши биласиз, сиз билан тала-

балик йилларидан буён биргамиз. 
Илк ҳикояларингиз Тошкент давлат 
университетининг журналистика 
факультетида ўқиб юрганингизда 
чиққан. Ҳаммамизнинг ҳавасимиз 
келган эди. “Ўзбекистон адабиёти 
ва санъати” газетасида, “Ёшлик”, 
“Шарқ юлдузи” журналларида чиқ-
қан шеърлар, ҳикоялар роса шов-
шув бўларди. Эслайсизми, ушбу 
адабий нашрларнинг ҳар бир янги 
сони талаш бўлиб, қўлма-қўл ўқи-
лар эди. Ўқишни битирганингиздан 
сўнг ўзингиз ҳам “Ёшлик” журнали 
таҳририятида ишладингиз.

Сиз ўша вақтлардаёқ жаҳон ада-
биётидаги бадиий матн сифатини ўз-
гартириб юборган, хаёл ва тафак-
курнинг бепоён кенгликларини кашф 
этган ёзувчилар асарларини кўп ўқир-
дингиз ва бизларга ҳам ўқиган китоб-
ларингизни қизғанмасдан совға қилар 
эдингиз. Шу ажойиб одатингизни ҳо-
зир ҳам канда қилганингиз йўқ.

Фусункор реализм адабий оқими-
нинг мумтоз намояндаси Хуан Руль-
фонинг “Педро Парамо” номли рома-
нини илк шеърларим эндигина мат-
буотда чоп этилган йиллари: “Мана 
шу китобни ўқинг”, — деб менга бер-
гандингиз. Ўша вақтда бу ғалати асар 
мағзини чақиш менга мураккаб туюл-
ганди. Сиз эса уни сув қилиб ичиб 
юборган, барча бобларини ёдлаб ол-
ган эдингиз. Ўқиб, мазмунини тўлиқ 
англаб етиш учун уни ҳар куни қў-
лимдан қўймай, сумкамга солиб олиб 
юрардим. Афсуски, бу китобни ҳали 
ўқиб тугатишга улгурмасимдан сумка-
пумкам билан бирга қўшиб ўғирлатиб 
қўйдим. Эски шаҳарда мен оилам би-
лан ижарада турган кулбанинг эгаси 
Аниса опоқи бизни “прописка”га қўй-
моқчи эди. Расмий идораларнинг қо-
ғозбозлиги истеҳкомини забт этишда 
устозларимдан бири ёрдам бер-
моқчи, ўша куни биргаликда шаҳар ҳо-
кими қабулига кирмоқчи эдик. Хуллас, 
учинчи қаватдаги ишхонамнинг эши-
гини қулфламасдан биринчи қаватга 
тушиб, устознинг келишини сабрсиз-
лик билан кута бошладим. Бир вақт 
хонамга чиқсам, сумкам йўқ... Унинг 
ичида қўлёзмаларим, уй ҳужжатлари, 
умр йўлдошим ва менинг паспортим, 
болаларимнинг гувоҳномаси ва янги 
пойафзал оламан, деб жамғариб юр-
ган пулларим бор эди... Ўғирлатиб 
қўйган пулларимга, ҳужжатларимга у 
қадар ачинмаганман, Лекин сиз бер-
ган Хуан Рульфонинг китобини йўқот-
ганим учун жуда куйинганман.

Мана, ўтган йили менга “Латиноа-
мериканская повесть” номли икки 
жилдлик қиссалар тўпламининг би-
ринчи жилдини совға қилдингиз. Бу ки-
тобда Алехо Карпентьернинг “Концерт 
барокко” (“Барокко концерти”), Хуан 
Корлос Онеттининг “Бездна” (“Туб-
сиз гум”), Аугусто Рао Бастоснинг “Ку-
рупи” (“Курупи” — гуарани қабиласи 
мифологиясида ҳосилдорлик ва ёв-
войи ҳайвонлар пуштипаноҳи бўлган 
илоҳ), Эрнесто Сабатонинг “Туннель”, 
Хосе Мариа Аргедаснинг “Любов-Ве-
селенная” (“Илоҳий муҳаббат”), Ху-
лио Кортасарнинг “Преследователь” 
(“Изқувар”), Хосе Доносанинг “Похо-
ронные мечты” (“Кўмилган орзулар”) 
номли қиссалари, энг асосийси, Хуан 
Рульфонинг “Педро Парамо” қиссаси 
бор. Бу асарларнинг ҳар бири ўзгача 
бетакрор олам. Сўз санъатининг бун-
дай мўъжизаларини ўқиб, ҳайратга ту-

шасиз. Миф, фантастика тасаввурин-
гизни шуур етмайдиган осмонларга 
олиб чиқиб кетади; хаёл, фикр, руҳни 
ниҳоятда кенг, теран тасвирлаш учун 
сўзлар, гаплар, жумлалар янгича тузи-
лади; инсон руҳияти, у яшаётган бор-
лиқ, кундалик турмуш ниҳоятда аниқ 
ва тиниқ тасвирланади. Орзу-армон-
лар, дарду фожиалар, бахт ва бахт-
сизликлар, зулм ва адолатсизлик-
лар, ёвузлик ва муҳаббат образлар 
орқали реал намоён бўлади. Бадиий 
асарда биз ўрганиб қолган “воқеа, жой 
ва вақт бирлиги” қонуни бузиб таш-
ланади. Бирваракайига барча воқеа-
лар, маконлар ва замонлар тасвир-
ланаверади. Марҳумлар нариги дунё-

дан тирилиб келади, бу дунёда тирик 
яшаётганлар нариги дунёга бориб қо-
лади, бурунги замонда дунёдан ўтган-
лар билан суҳбатлашади. Бу адиб-
ларни ўқиб, сўздаги кашфиёт табиий 
фанлардаги кашфиётлардан ҳам юк-
сак аҳамиятга эга эканлигини англай-
сиз. Абдулла Қаҳҳорнинг “Адабиёт 
— атомдан кучли” деган ҳикматининг 
мағзини чақасиз.

Хуан Рульфонинг “Педро Парамо” 
қиссасини ўқиб, ёзувчининг услубига, 
тасвир санъатига маҳлиё бўлиб қол-
дим. Уни неча қайта ўқисангиз ҳам яна 
ўқигингиз келаверади.

Таниқли адиб ва таржимон Олим 
Отахон Лотин Америкаси ёзувчилари-
нинг бетимсол маҳоратлари, айниқса, 
Хулио Кортасар ва Марио Варгас 
Льоса каби ёзувчиларнинг асарлари 
ҳақида жуда кўп гапирарди, уларнинг 
романларини батафсил таҳлил қилиб 
берарди. Ўша суҳбатлардан бирида 
Олим ака менга: “Шодиқул менга Кор-
тасарнинг “Другое небо” ҳикоялар тўп-
ламини берган, китобни қайта-қайта 
ўқиб, тит-питини чиқариб юборганман, 
варақларининг чоклари узилиб кет-
ган”, — деган эди.

Шодиқул, қандай яхши, сиз доимо 
яқин дўстларга яхши китоблар улаш-
гансиз.

Ишдан бўш пайтларимизда учра-
шиб қолсак, фақат адабиёт ҳақида гу-
рунг берасиз. Айниқса, Педро Пара-
мони кўп гапирасиз. Шундай зулмкор 
ва ёвуз диктаторнинг муҳаббатини, 
унинг севгилисига: “Сусана!” дея ил-
тижолар қилганини ҳаяжон билан сўз-
лайсиз. Мексикалик Хуан Рульфонинг 
Гарсиа Маркес, Хулио Кортасар ва 
бутун Лотин Америкаси мамлакатла-
рининг машҳур ёзувчиларига бадиий 
услуб ўргатгани, устозлик қилгани ҳа-
қида мароқ билан гапирасиз.

Ҳа, Шодиқул, шеъриятда никара-
гуалик шоир Рубен Дарио қилган ишни 
насрда Хуан Рульфо амалга оширди. 
Дарвоқе, жаҳоннинг янги давр адиб-

лари аксарияти Рубен Дарионинг бе-
такрор шеъридан ўрганган. Пабло Не-
руда билан Федерико Гарсиа Лорка 
Рубен Дарионинг новаторлигини му-
носиб эътироф этиб, қанчадан-қанча 
адабий суҳбатлар қилган, мақолалар 
ёзган. Бу ниҳоятда мароқли ва қизи-
қарли мавзу.

Сиз адабиётдаги янгиликни яхши 
кўрасиз, янги бадиий асарларни тар-
ғиб қиласиз. Ўзингиз ҳам ёзган қис-
саларингиз ва ҳикояларингизда янги-
ликка интиласиз. Яқинда “Муаззам” 
номли қиссалар ва ҳикоялар тўпла-
мингиз нашрдан чиқди. Ўз услубин-
гизга содиқ қолгансиз. Миф ва фан-
тастика асарингизга бошқача жило 

бериб туради. Бадиий насрга янгича 
услуб билан миллий руҳ, миллий ман-
зара, миллий фикр олиб кирасиз. Ба-
диий асар тили деган тушунчани кўп-
чилик ёзувчилар унчалик тушунмайди 
ҳам, ҳатто билмайди ҳам.

Сиз шеъриятни яхши кўрасиз. Бу 
ёзганларингиздан билиниб туради. 
Ташбеҳлар, тимсоллар, метафоралар 
насрда ҳам назмдагидек қўлланиши 
шарт. Бадиий сўзнинг ушбу азалий қо-
нуниятига сиз садоқат билан амал қи-
ласиз.

“Ҳовлидаги дарахт” номли ҳикоян-
гиз мазмуни азалий қадриятлари-
мизга, миллий ўзлигимизга бориб та-
қалади. Миллий ахлоқ, урф-одатлар, 
анъаналарни тараннум этасиз. Аж-
додлардан авлодлар тўралишини, су-
лолаларнинг тарқалишини бизда ша-
жара дейди. “Шажара” сўзининг яна 
бир синоними дарахтдир.

“Ҳовлимиздан оқиб ўтадиган ариқ 
лабидаги бу дарахт қишлоғимизда 
ягона ҳисобланади, — деб бошланади 
ҳикоянгиз. — Дарахтнинг кишини ҳай-
ратга соладиган бир жиҳати бор эди. У 
йилда икки марта: баҳор ва куз бошла-
рида гуллар, бироқ мева тугмас эди.

Дарахт отамга бобо мерос ёдгорлик 
ҳисобланар, шу сабабли уни ниҳоятда 
авайларди. Ва биздан ҳам шуни қат-
тиқ талаб қиларди”.

Ҳикоядаги тасвирлар, сўзлар рам-
зий маъно касб этади. Тўғри, юрти-
миз табиатида йилда икки марта гул-
лайдиган саксовул ва юлғун дарахт-
лари бор. Улар ҳам гуллайди-ю, бироқ 
мева тугмайди. Сиз тасвирлаган да-
рахт саксовул ҳам, юлғун ҳам эмас. 
Сиз ўзингиз хаёлан ўйлаб топган (рус-
часига “вымышленний”) дарахт тимсо-
лига теран маънолар юклайсиз.

“Супада ёнбошлаб ётган отам бо-
таётган қуёшнинг алвон шафақларида 
товланиб турган дарахтимизга хаёлга 
чўмганча тикилиб турарди. Шунда 
мен:

— Ота, нега дарахтимиз ҳеч мева 

тугмайди? — деб сўрадим. Саволим-
дан отам ажабландилар, шекилли, 
анча вақт худди нимадир қидиргандай 
юзимга тикилиб қолдилар, сўнг: “Ме-
вами? Тугади, ўғлим. Мана мен, сен, 
опанг, синглинг ва аканг шу дарахт-
нинг меваларимиз...”

Ҳикоянгизни ўқиб, дарахт, яъни ша-
жара ҳақида миф яратганингизни анг-
ладим. Наслни тоза сақлаш, ўзликни 
асраб авайлаш, озодлик ва эркни бой 
бермаслик каби ғоялар бу асарин-
гизда образли тарзда тасвирланган. 
Бир оиланинг тақдири тимсолида бир 
юртнинг тақдири ҳикоя қилинган. Қа-
димда катта бобо сув бўйига суқиб 
қўйган ҳассадан кўкарган дарахт ои-

ланинг файзи, ризқ-рўзи, баракаси 
манбаи бўлади. Муҳожир исмли одам 
ҳовли хўжайинидан пайванд олиб, 
ўзининг уйида ўстириш учун муқаддас 
дарахтдан новда кесиб беришни сў-
райди. Аммо ота бунга кўнмайди. Ба-
ҳор келса ҳамки, дарахт негадир гул-
ламайди. Бетобликдан боши ёстиққа 
теккан ота ташвишга тушади. Дарахт-
дан пайвандлик олишни ошкора сў-
раганида мақсадига етолмаган Муҳо-
жир бошқача йўл тутгани, ҳовлидаги 
дарахт эгасининг катта ўғлини йўлдан 
ургани, унга занжири узун чўнтак соат 
бергани, соатга учган бола бунинг эва-
зига дарахтдан яширинча учта новда 
кесиб, Муҳожирга элтиб бергани маъ-
лум бўлади... Дарахт гуллайвермага-
нидан сўнг танасини болта билан бир 
пайраха чамаси тилиб кўришади, қу-
риган... Кейин белкурак билан дарахт 
илдизини ковлаб кўришади...

“Мен дарахт остидан бир белку-
рак тупроқ ковлаб олган эдим, димо-
ғимга қандайдир бадбўй ҳид урилди, 
энгашиб тупроққа яхшироқ разм таш-
ладим: унга қандайдир сарғиш нарса 
сингиб кетган эди. Отам минг азоб би-
лан, типирчилай-типирчилай ўрнидан 
қўзғалди ва қалтироқ қўлларини чўзиб 
мен ковлаган тупроқдан бир сиқим 
олиб, кўзига яқин келтирди-да:

— Остига дори сепилган экан, ваҳ-
шийлар! — деди у илондай вишиллаб 
ва дарахт пойига судралиб келди-да, 
тупроқни сидириб, томирларини уш-
лаб кўрди. Томирларни дарахтларнинг 
тириклик белгиси — намлик тарк этма-
ган эди...”

Ҳикоянгиз шундай якунланган. Му-
ҳожир образида халқимиз бошига 
қанча балою кулфатлар солган ис-
тибдод замонининг ёвуз вакилла-
рини назарда тутганингиз сезилади. 
Пахта майдонларига одамлар боши-
дан самолётларда бутефос сепил-
гани, “Оден” тракторларда дорилар 
пуркалгани, ариқларда қип-қизил за-
ҳарнинг сувга аралашиб оққани, қан-

чадан-қанча заҳматкаш деҳқонлар-
нинг, пахтакор аёлларнинг жигари ши-
шиб ўлгани, қанчадан-қанча навқирон 
ёшларнинг пушти куйиб кетиб, бефар-
зандлик дардига мубтало бўлгани эси-
миздан чиққани йўқ. Маккор ва ёвуз 
душман миллатимизнинг ҳаёт дарах-
тини қуритмоқ учун неча бир ёвуз-
ликларни ўйлаб топгани ҳаммамизга 
яхши маълум. Ҳикоянгизда ҳовлидаги 
дарахт эгасининг қамалгани, бир ва-
гон маҳбусларнинг ўша гуллаган да-
рахтга қараб югурганларини тасвир-
лагансиз. Сиз бу тимсоллар орқали 
ўтган асрнинг 37-йилги машъум қа-
тағон даврига ишора қилганингизни 
ҳам англадим. Бироқ қанчалик ҳара-

кат қилмасин, ёвуз душманлар мил-
латимиз ҳаёт дарахтининг илдизини 
ўзлари хоҳлагандек таг-туги билан қу-
рита олмади...

Проспер Мерименинг “Маттео 
Фальконе” ҳикоясида ота сотқин ўғ-
лини ўз қўллари билан милтиқда отиб 
ташлайди. Миллат бошига не бир кўр-
гиликлар тушишига сабабчи бўлган 
энг мараз иллат бу  сотқинликдир. Сиз 
ҳикоянгизда бу иллатни ўзгача тасвир-
лагансиз.

“— Ўғлим! — деди отам менга. — 
дарахтнинг устига чиқиб, кесилган 
шохларга қара-чи...

Мен кўз очиб юмгунча дарахтга чи-
қиб олдим: ростдан, дарахтнинг учта 
шохчаси кесилган экан. Қайчи ўтмас 
бўлганидан шохлар тишлаб тортил-
гандай ғажиб ташланган эди.

— Топдингми? — деди отам. — 
Унда яхшилаб разм сол-чи, намлик 
борми?..

Шохлар қуриб қолган эди. Мен 
отамдан кўзларимни олиб қочдим”.

Сотқин ўғил образини тасвирлага-
нингиз ғоятда таъсирчан чиққан. Ота 
ўз ўғлини қаҳр билан ҳовлидан ҳай-
даб юборади...

Душманларнинг, агар бир халқни 
пароканда қилмоқчи бўлсанг, аввало, 
унинг маънавияти илдизларига болта 
ургин, ёшларини йўлдан оздиргин, қа-
билидаги ёвуз ҳаракатлари тарихдан 
аён. Бугунги глобаллашув замонида 
дунёда ёвуз ниятлар билан маъна-
виятимизга тажовуз қилишга ҳаракат 
қилаётган қанча душманлар бор. “Жа-
ҳолатга қарши — маърифат” деган 
ғоя бугун ҳар қачонгидан ҳам долзарб 
бўлса керак.

Сиз ҳикоянгизда бу фикрларни сўз-
ма-сўз айтмагансиз, лекин тасвирла-
ган тимсолларингиз, фусункор фан-
тазиянгиз моҳияти, мазмуни ўқувчи-
ларни доимо ёвузликдан огоҳликка 
даъват этиб туради. Фикрдан тимсол 
чиқмайди, бироқ тимсолдан кўплаб 
фикрлар туғилади.

Сизнинг асарларингизда метафора 
асосий роль ўйнайди. Жумлаларингиз 
оҳанрабо шеърнинг бандларига ўх-
шайди. Асарларингизда ички оҳанг ва 
шеърият бор.

Яқинда австралиялик болалар 
ёзувчиси Алан Маршаллнинг “Дарахт-
лар гапира олади” номли ҳикоясини 
ўқидим. Қўлтиқтаёқ билан юриб дарё 
бўйига борган ногирон болакай, унинг 
гапира олмайдиган, қум ювиб, олтин 
изловчи киши билан қандай дўстлаш-
гани ва суҳбатлашгани ҳақида ҳикоя 
қилинади. Ҳеч ким билан гаплашмай-
диган, тўғрироғи, гаплашолмайдиган 
кишини одамлар Индамас Жо деб 
аташади. Ногирон болакай унинг кўнг-
лига йўл топади, у билан самимий ва 
қувноқ суҳбатлашади. Индамас Жо 
болакайнинг қувноқ ва самимий гап-
ларидан жилмаяди. Юз-кўз ифода-
лари, имо-ишоралар билан гапла-
шади. Худди Муҳаммад Раҳмон “Пан-
томимо учун сюжет” номли шеърида 
“Гунгларда ҳам забон бўлади” деган-
дек! Ёзувчи унинг юзида зоҳир бўл-
ган табассумни оққуш кенг қанот ёзиб 
парвоз қилганига ўхшатади. Унинг кўз-
ларида чарақлаган шодлик ва меҳрни 
дарахтларнинг одамга тикилишига ўх-
шатади, “Индамас Жо дарахтларнинг 
қариндоши, дарахтлар қавмидан эди”, 
дейди. Ҳикоя якунида болакай қўл-
ларини силкитиб, Индамас Жо билан 
“Хайр!” дея хайрлашади.

“Индамас Жо ям-яшил буталар 
орасидаги дарахтга суяниб турар, 
ўзи ҳам худди дарахтлар ичидаги да-
рахтга ўхшар эди.

— Хайр, — деб садо берди у, ме-
нинг назаримда гўё дарахт гапирган-
дек туюлди”.

Индамас Жонинг “Хайр” деб сўзла-
гани боланинг хаёлида рўй беради. 
Ёзувчининг фантазияси реал ҳаётда 
рўй берган воқеалардан ҳам кўра му-
ҳим ва ҳақиқий ҳодисаларни, руҳиятни 
ифодалайди.

Мана, ёзувчининг маҳорати. Да-
рахтни одам, одамни дарахт қилиб 
тасвирлайди. Бу фусункор олам бизни 
ўзига маҳлиё этаверади.

Фин шоираси Эйла Кивиккахонинг 
“Аёл” сарлавҳали шеъри ҳам бадиий 
тафаккурнинг ноёб намунасидир.

Мен дарахт бўлганимда эди,
илдизларимни суғуриб,
чопиб борар эдим
сенинг деразангнинг ёнига.

Афсуски, мен дарахт эмасман,
деразамнинг ёнида
сени кутиб ўтирибман
ёлғиз.

Дарахт одамдан кўра самимийроқ, 
меҳрибонроқ, табиийроқ, деган фикр 
ифодаланади. Айни дамда шоир аёл-
нинг руҳий ҳолатини кучлироқ тасвир-
лайди. Аёлнинг табиатида ҳаё, ибо 
деган хислатлар бор. У эркакка суя-
нишни, меҳр-эътибор истайди. Бу 
шеърни ўқиганда, севгида дарахт мав-
зуси Одам Ато замонларидан бошлан-
гани ёдга тушади. Бу теран фалсафа 
ва нозик чизгилар ўқувчига кучли таъ-
сир қилади.

Шодиқул, дўстим, токи фусункор 
адабиёт бор экан, сиз билан бизнинг 
суҳбатимиз давом этаверади.

Таваллудингизнинг олтмиш йил-
лиги билан чин юракдан қутлайман. 
Ҳамиша соғ-омон бўлинг.

Сиздан кўплаб янги асарлар кутиб 
қоламиз.

Ҳурмат билан,
дўстингиз Рустам МУСУРМОН.

1980 йили Самарқанд вилояти-
нинг Ургут туманида туғилган. 
ЎзМУ журналистика факульте-
тини тамомлаган. Самарқанд ви-
лоят телерадиоканалида муҳар-
рир вазифасида ишлайди.

Шеър ва ҳикоялари матбуотда 
эълон қилинган. 

ЎГАЙ
Болакайнинг отаси қазо қилди.
Ҳаёт туйқус катта одамга айланти-

риб қўйди.
Унда онасини ўзгалардан қизғаниш 

ҳисси уйғонди...
Барибир кўнглида доимо хавотир ва 

оғриқ солиб турган воқеа содир бўлди: 
онаси турмушга чиқди.

Йиллар ўтди. Ўгай ота боланинг қал-
бига йўл топиш учун совға-саломлар, 
турли ўйинчоқлар билан сийлайверди.

...Бора-бора бола кўникди.
Боғчага борди.
Мактабни тугатди.
Университетга ўқишга кирди.
Ўгай отаси иккиси орасида барибир 

қандайдир омонат ва мўрт муносабат 
сақланиб қолди.

Ўғлонга энди чинакам кўмак, ўқиш учун 
тўлов, ота ҳовлидан олисларда ўз кунини 
кўриш, оёқда тик туриш учун маблағ ке-
рак эди. Негадир... негадир ўгай отадан 
ёрдам сўрашга тили бормас, қандайдир 
бир тўсиқ, ғурурми, ожизликми, ўзи ҳам 
билмайди, нимадир... нимадир, ҳа, нима-
дир халал берарди... На ота, на ўғил бу 
нарсани олиб ташлашга ўзида куч то-
полмасди. Ўгай ота ҳам ундан “нима кам-
чилигинг бор, қандай ёрдам берай?” деб 

сўрай қолмасди. Йигит ўзига нисбатан 
унинг жони ачимаслиги, барибир ёрти 
ётлиги, ўгай отлиги борлиги, ўгайнинг 
ўтини ёнмаслиги, ёнса ҳам тутуни тин-
маслигини ҳис қилгач, оғиз очиб тиш ёр-
мас, жим эди. Шундай бўлгач...

Хуллас, ҳаёт арзон ўйинчоқлар-
дан иборат эмас экан. Донишманд халқ 
“ўзинг учун ўл етим”, деб бекорга айтма-
ган экан-да.

Дарди ичида, ишончи кучида бўлган 
ўғлон энди ҳаётнинг турфа қийин-қис-
товларига собит тура билди. Бу ёғига 

ҳаётнинг ўзи муаллимлик қилди. Ўз мақ-
садидан чекинмади. Интилди, курашди, 
йиқилди, энг муҳими, ўрнидан тура 
билди. Ҳаёт уни яшашга ўргатди...

...Энди уни эл танийди. Обрў-эъти-
бори зиёда. Энди унга ҳамма ҳавас қи-
лади. Энди уни одамлар алқай бошлади-
лар: “Сендай фарзандни тарбия қилган 
отангга раҳмат!”

“Отангга раҳмат!”
“Отангга раҳмат!”
Бундай олқишлардан сўнг баъзида у 

негадир маъюс жилмайиб қўярди...

Зилола ПИРНАЗАРОВА

ҚУРОҚ
Япониянинг нуфузли маданият масканида кўргазма бўлаяпти. 

Санъат ихлосмандлари лолу ҳайрон. Бунчалар тиниқ ва туйғу-
ларни мавжлантиришга қодир жонли манзаралар, қадим юрт-
нинг жилва-жозибаси жам бу суратларнинг тафти ҳар қандай 
одамни ўзига тортиши шубҳасиз.

Тележурналист савол 
берди:

— Расмларингизда мозаика 
услубини талқин этгансиз. 
Кейин сўз билан ифодалаши-
миз мушкул бўлган аллане-
чук соғинчми ё меҳрми, шунга 
ўхшаш рамзий чизгилар ҳам 
титраб турганга ўхшайди. 
Бу нима? Бундай суратлар 
чизишда сизга нима туртки 
бўлган?

Рассом жилмайди:
— Буларда ҳеч қандай янгилик йўқ. Бу — қадрият. Ахир булар 

бувимнинг қуроқлари-ку... Қуроқ санъати бу!
Шу тобда рассомнинг кўз ўнгида болалиги, ўша гўзал манзара 

гавдаланди...
...Оддийгина ўзбек хонадони. Райҳон бўйи тутган ҳовли. Жил-

дирабгина сув оқаётган ариқ. Вайиш остидаги супада кўзойнак 
илган муштипар кампир турли газламалар қийқимларини бир-
бирига улаб, чинакам санъат асари яратмоқда. Ҳайратлари тў-
либ-тошган болакай бу манзарага уззукун термилиб ўтиради...

— Ҳа, бу шундай санъат, — рассомнинг кўзларида ёш ҳалқа-
ланди.


